
3-betga qarang.

Gazetamizning bugungi sonida Tadbirkorlar va ishbilarmonlar 
harakati — Oʻzbekiston Liberal-demokratik partiyasidan 

Oʻzbekiston Respublikasi Prezidentligiga nomzod  
Shavkat Mirziyoyevning saylovoldi tashviqoti boʻyicha maqola 

chop etilmoqda. Mazkur maqola Oʻzbekiston Respublikasi 
Prezidentligiga nomzodlarga saylovoldi tashviqoti uchun 

ajratilgan bepul nashr maydoni doirasida eʼlon qilinmoqda.

Davomi 2-betda

Davomi 2-betda

Davomi 2-betda

Davomi 5-betda

YANGI O‘ZBEKISTON
2020-yil 25-yanvardan chiqa boshlagan Milliy tiklanishdan — milliy yuksalish sari

30-iyun – Yoshlar kuniSaylov – 2023

Shukuh

Yanada ko‘proq imkoniyat va sharoitlar yaratiladi
YOSHLARGA OID ISLOHOTLAR TO‘XTAMAYDIBUGUN MUDDATIDAN 

OLDIN OVOZ BERISH 
JARAYONI BOSHLANDI

Sana munosabati bilan tashkil etilgan 
ushbu tadbirga turli vazirlik va idoralar, ja-
moat tuzilmalari, xalqaro tashkilotlarning 
vakillari, ommaviy axborot vositalari xodim-

lari, faxriy jurnalistlar, oliy oʻquv dargohla-
rining jurnalistika fakultetlari professor-
oʻqituvchilari, yosh ijodkorlar taklif etildi.

YANGILANAYOTGAN 
O‘ZBEKISTONNING 

YANGI JURNALISTIKASI
Poytaxtimizdagi “International Hotel Tashkent” mehmonxonasida 

27-iyun – Matbuot va ommaviy axborot vositalari kuni munosabati bilan 

tantanali tadbir boʻlib oʻtdi.

Bismillahir Rohmanir Rohim.
Jonajon xalqimizni mehr-oqibat va 
xursandchilik ayyomi boʻlgan Qurbon 
hayiti bilan Oʻzbekiston musulmonlari 
idorasi Ulamolar Kengashi va oʻz 
nomimdan chin qalbdan samimiy 
muborakbod etaman. 
Alloh taolo bu qutlugʻ kunlarni butun 
islom olami, xususan, yurtimiz uchun 
barakotli qilsin. Bunday bayramlarni 
tinchlik-omonlikda, sihat-salomatlikda 
nishonlashni Oʻzi nasib etsin. 

Qonunchiligimizga muvofiq, saylov kuni 
oʻz yashash joyida boʻlish imkoniyatiga ega 
boʻlmagan saylovchilar muddatidan oldin 
ovoz berish huquqiga ega. Shu maqsadda 
bugun respublikamizda boʻlib oʻtadigan 
Oʻzbekiston Respublikasi Prezidenti 

 saylovida muddatidan oldin ovoz berish ja-
rayoni boshlanadi. Respublikamiz boʻylab 
saylov uchastkalari soat 11:00 dan mudda-
tidan oldin ovoz berish uchun ochiladi.

Yurtimizda bayramlar koʻp, lekin yoshlarga 
bagʻishlangan alohida tantana, yaʼni 
30-iyun — Yoshlar kunini alohida taʼkidlab oʻtish 
oʻrinlidir. Uning zamirida yangi Oʻzbekiston 
yoshlarining porloq kelajagiga qaratilayotgan 
ulkan eʼtibor va gʻamxoʻrlik mujassam. Mana 
shunday quvonchli kunda, avvalo, yurtimizda 
yoshlar bilan ishlash boʻyicha mutlaqo yangi 
tizim yaratilgani, ularning ijtimoiy faolligi, Vatan 
va xalq taqdiriga daxldorlik hissi kuchayib 
borayotgani, zamonaviy, demokratik davlatni 
barpo etishda navqiron avlodning munosib 
ishtirok etayotganini mamnuniyat bilan eʼtirof 
etishimiz lozim.

Mamlakatimizda joriy yil 9-iyul kuni boʻlib oʻtadigan 
Oʻzbekiston Respublikasi Prezidenti sayloviga qizgʻin taraddud koʻrilmoqda. 

Yurtimizning barcha hududlarida saylov okruglari va uchastka saylov 
komissiyalari tashkil etilib, saylovchilar uchun zamonaviy imkoniyatlar 

yaratildi. Ayni kunlarda Prezidentlikka nomzodlarning saylovoldi targʻiboti 
qizgʻin kechmoqda. 

Muhtaram vatandoshlar!

Yer yuzidagi jamiki islom ummati qa-

tori mehr-muruvvat, ezgulik va saxovat 

ramzi — muborak Qurbon hayitini katta 

shod-u xurramlik bilan kutib olayotgan 

siz, azizlarni, barcha yurtimiz musul-
monlarini, butun xalqimizni ushbu ulugʻ 
ayyom bilan chin qalbimdan samimiy 
tabriklab, oʻzimning yuksak hurmatim 
va ezgu tilaklarimni bildirishdan gʻoyat 
mamnunman.

Dillarimiz quvonchga toʻlgan mana 
shunday qutlugʻ damlarda, avvalo, el-
yurtimiz bilan birga Qurbon hayitiga 

tinch-omon yetkazgani uchun Yaratgan-

ga cheksiz shukronalar aytamiz.
Ayni paytda bu muqaddas bayram 

mohiyatida mujassam boʻlgan tinch-

lik, doʻstlik va hamkorlik, insonpar-
varlik gʻoyalari bugungi kunda Yangi 
Oʻzbekistonda amalga oshirayotgan 
islohotlarimiz, ulkan maqsad va vazi-

falarimizga uygʻun va hamohang ekanini 
his etib, koʻngillarimiz yanada shukuhga 
toʻlmoqda.

Yurtimizdagi har bir mahalla, shahar 

va qishloqdagi tinchlik va obodlik, jami-
yatimizdagi oʻzaro hurmat, hamjihatlik va 
bagʻrikenglik muhitini mustahkamlashda 
Qurbon hayiti singari azaliy bayram va 

qadriyatlarimizning oʻrni va taʼsiri tobora 
ortib bormoqda.

Fursatdan foydalanib, oʻzining fi-
dokorona va olijanob mehnati bilan 

hayotimizni yanada erkin va farovon 

qilish, inson qadrini ulugʻlashdek ezgu 
ishlarga munosib hissa qoʻshayotgan 

barcha aziz yurtdoshlarimizga chin 
dildan samimiy minnatdorchilik bildira-

man.
Qadrli doʻstlar!
Keyingi yillarda yurtimizda milliy va 

diniy qadriyatlarimizni rivojlantirish, vij-

don va eʼtiqod erkinligini taʼminlash 
borasida katta ishlar amalga oshirilayot-

gani barchangizga yaxshi maʼlum, 
 albatta.

Xususan, moʻmin-musulmonlarimiz 
uchun yaratilayotgan qulay sharoit va 
imkoniyatlar tufayli mana shu Qurbon 

hayiti kunlarida 15 ming nafar vatan-

doshimiz Makkai mukarramada muqad-

das haj ziyoratini ado etmoqda.
Ularning barchasini bugungi ulugʻ 

ayyom bilan qutlab, Vatanimiz ravnaqi, 

el-yurtimiz tinchligi va farovonligi, oilalari-
miz, farzandlarimizning baxt-u iqbolini 

tilab qilayotgan duolari ijobat boʻlishini 
Alloh taolodan soʻrab qolamiz.

Hech shubhasiz, koʻp millatli va koʻp 
konfessiyali xalqimizning ezgu orzu-

intilishlarini roʻyobga chiqarish, goʻzal 
yurtimizni yagona Vatan deb biladigan 

barcha millat va elat vakillarining urf-odat 
va anʼanalarini saqlash hamda rivojlan-

tirishga biz bundan buyon ham alohida 

ahamiyat qaratamiz.
Ishonchim komil, barchamiz birga-

likdagi saʼy-harakatlarimiz bilan Yangi 
Oʻzbekistonni, millati, tili va dinidan qatʼiy 
nazar, har bir fuqaromiz tinch- osoyishta, 
erkin va farovon yashaydigan, tom 

maʼnodagi doʻstlik va bagʻrikenglik di-
yoriga aylantiramiz.

Mana shu munavvar lahzalarda dun-

yoning uzoq-yaqin hududlaridagi barcha 
moʻmin-musulmonlarga samimiy tabriklari-
mizni yoʻllab, ularning mamlakatlari va 
xalqlariga tinchlik va taraqqiyot tilaymiz.

Hurmatli vatandoshlar!

Keyingi yillarda shakllangan yaxshi 

anʼanamizga muvofiq, Qurbon hayiti mu-

nosabati bilan bu yil ham bir necha kun-

dan iborat dam olish kunlari belgilandi.
Bu xonadonlarimizga, hayotimizga 

Iyd al-adhoning ezgulik nuri, chinakam 
bayram kayfiyatini olib kirishga xizmat 
qiladi, deb ishonaman.

Muqaddas maskanlar, ulugʻ ajdodlari-
miz qadamjolarini ziyorat qilish, moʻtabar 
ota-onalarimiz, qarindosh-urugʻlarimiz, 
yoru birodarlarimizni yoʻqlash, koʻmak 
va yordamga muhtojlar holidan xabar 

 olish, yurtimiz boʻylab sayohatlarni amal-
ga  oshirish uchun bu – yana bir qulay 
 imkoniyat, desak, toʻgʻri boʻladi.

Siz, aziz yurtdoshlarimni, butun xalqi-

mizni Qurbon hayiti bilan yana bir bor 

muborakbod etib, bayramni oila, doʻstlar 
va yaqinlar bilan birga fayzli va mazmunli 

oʻtkazishingizni tilayman.
Ilohim, barcha pok niyatlarimiz amal-

ga oshsin!

Yurtimiz tinch, xalqimiz doimo omon 
boʻlsin!

Barcha ezgu ishlarimizda Yaratgan-

ning oʻzi qoʻllab-quvvatlasin!

Shavkat MIRZIYOYEV,
O‘zbekiston Respublikasi 

Prezidenti

O‘ZBEKISTON XALQIGA 
QURBON HAYITI TABRIGI

MEHR-OQIBAT VA XURSANDCHILIK AYYOMI

Gʻoyat murakkab tarixiy sharoitda 
faoliyat koʻrsatib, mamlakatimiz va min-
taqamizda islom madaniyati va ilm-fanini 
rivojlantirish, muqaddas dinimizning in-
sonparvarlik mohiyati va ezgu gʻoyalarini 
el-yurtimizga bezavol yetkazish, buyuk 
ulamo va mutafakkirlarimizning bebaho 
ilmiy merosini turli millatlar va elatlar ora-
sida keng targʻib etish borasidagi koʻp 
yillik ibratli faoliyati, xalqaro miqyos da 
dinlararo muloqotni yoʻlga qoʻyish, oʻzaro 
doʻstlik va hamjihatlikni  mustahkamlash, 

jamiyatda ijtimoiy-maʼnaviy muhit barqa-
rorligini taʼminlash ishlariga qoʻshgan 
ulkan hissasi, diniy va dunyoviy bilim-
larni puxta egallagan yetuk mutaxassis-
larni tayyorlash, yosh avlodni ezgulik va 
maʼrifat, ona Vatanga muhabbat, milliy 
va umuminsoniy  qadriyatlarga hurmat 

 ruhida tarbiyalash yoʻlidagi yuksak xiz-
matlari uchun Oʻrta Osiyo va Qozogʻiston 
musulmonlari diniy boshqar masining 
sobiq raisi, muftiy, marhum shayx 
 Ziyovuddinxon ibn  Eshon Bobo xon “Oliy 
Darajali Imom Buxoriy” ordeni bilan 
 mukofotlansin. 

Oʻzining serqirra faoliyati hamda 
beqiyos ilmiy-maʼrifiy merosi bilan is-
lomiy tafakkur va madaniyatni ravnaq 
toptirish, muqaddas dinimizning ulugʻ 
insoniy gʻoyalarini xalqimizga yetka-
zish, mashhur ulamolarimizning beba-
ho asarlarini chuqur tadqiq etish, turli 
mamlakat va oʻlkalarda keng targʻib 
qilish borasidagi koʻp yillik samarali 
mehnati, xalqaro miqyosda dinlararo 
muloqotni yoʻlga qoʻyish, millat va 
elatlar oʻrtasida hamjihatlik va ahil-
likni mustahkamlash, jamiyat  hayotida 

ijtimoiy-maʼnaviy muhit barqarorligini 
taʼminlashga qoʻshgan ulkan hissa-
si, diniy va dunyoviy bilimlarni puxta 
egallagan yetuk mutaxassislarni tayy-
orlash, yosh avlodni ona Vatanga mu-
habbat va sadoqat, milliy va umum-
insoniy  qadriyatlarga hurmat ruhida 

tarbiyalash yoʻlidagi alohida xizmat-
lari uchun Oʻrta Osiyo va Qozogʻiston 
musulmonlari diniy boshqarmasi ning 
sobiq raisi, muftiy, marhum shayx 
Muhammad Sodiq Muhammad Yusuf 
“Oliy Darajali Imom Buxoriy” ordeni bi-
lan mukofotlansin.

O‘zbekiston Respublikasi
          Prezidenti                       SH. MIRZIYOYEV

Toshkent shahri, 

2023-yil 27-iyun 

O‘zbekiston Respublikasi
          Prezidenti                       SH. MIRZIYOYEV

Toshkent shahri, 

2023-yil 27-iyun 

Darhaqiqat, yoshlar — innovatsiyalar, gʻoya 
va yechimlarning bitmas-tuganmas manbai. 
 Bugungi kunda yoshlar faolligi har qachongidan 
ham muhim, zero, ular jamiyat taraqqiyotini ha-
rakatlantiruvchi asosiy kuchdir. Shu sabab kela-
jagimiz egalari boʻlgan yoshlarimizning qonuniy 
huquq va manfaatlarini taʼminlash, ularning 
 orzu-intilishlari, qobiliyat va salohiyatini roʻyobga 
chiqarish davlat siyosatining eng muhim va us-
tuvor yoʻnalishi boʻlib, bu yoʻlda ulkan ishlar 
amalga oshirilayotganiga guvohmiz. Jumladan, 
oʻtgan olti yilning oʻzida yoshlar hayotiga be-
vosita taalluqli boʻlgan 106 ta meʼyoriy-huquqiy 
hujjatlar qabul qilingani ham fikrimizni yaqqol 
tasdiqlab turibdi.

Muddatidan oldin ovoz berishni amalga oshirish 
uchun saylovchi tegishli uchastka saylov komissi-
yasining aʼzosiga oʻz shaxsini tasdiqlovchi hujjatni 
koʻrsatadi. Saylov kunida boʻla olmasligining sabablari 
koʻrsatilgan ariza asosida uchastka saylov komissiya-
sidan saylov byulleteni va konvert oladi. Saylov byul-
letenini olgani haqida ushbu uchastka saylov komis-
siyasining kamida ikki aʼzosi hozirligida saylovchilar 
roʻyxati koʻchirmasiga imzo qoʻyadi.

Toʻldirilgan saylov byulletenini konvertga soladi va ye-
limlab, uchastka saylov komissiyasi  aʼzosiga topshiradi. 
Uchastka saylov  komissiyasining ikki aʼzosi saylovchi 

huzurida konvertning yelimlangan joyiga imzo qoʻyadi, 
soʻngra komissiyaning muhri bilan tasdiqlanadi. Konvert 
saylov kuni ovoz berish jarayoni yakunlanguniga qadar 
uchastka saylov komissiyasining seyfida turadi.

Saylov uchastkasida muddatidan oldin ovoz berish 
vaqti ish kunlari soat 9:00 dan 18:00 ga qadar, dam 
olish va bayram kunlari soat 11:00 dan 17:00 ga qadar 
amalga oshiriladi.

Muddatidan oldin ovoz berish 2023-yil 5-iyul kuni 
yakunlanadi.

Bahor XIDIROVA,
“Yangi Oʻzbekiston” muxbiri

Shunday damlarda Haq taologa shukro-
nalar aytib, diyorimizga qut-baraka, xalqimiz-
ga farovonlik, farzandlarimizga barkamollik 
soʻraymiz. 

Alloh taolo islom dini ila bandalarini siylab, 
mukarram etar ekan, ular uchun eng ulugʻ 
boʻlgan kunlarni bayram qilib berdi. Moʻtabar 
manbalarda ushbu saodatli onlarda xursand-
chilik qilish haqida koʻp tavsiyalar kelgan. Imom 
Abu Dovud rivoyat qilgan hadisi sharifda Hazrat 
Paygʻambarimiz sollallohu alayhi vasallam “Qur-
bonlik kunini bayram qilishga amr qilindim. Uni 
Alloh bu ummat uchun xos bayram qilib berdi”, 
dedilar. 

Qurbon hayiti kunida xursandchilik qilishga 
Parvardigori olamning Oʻzi amr qilmoqda. Bu 
ulugʻ kunni biz, ummatlarga xos bayram qilib 
bergani uning ulkan ahamiyatidan darakdir.

Hijriy zulhijja oyining 10-kunida Qurbon hayiti 
nishonlanadi.

Imom Nisoburiy taʼbiri bilan aytganda, Alloh 
taolo ushbu kunlarni nechogʻliq sharafli va ulugʻ 
qilgan ekanki, unda ikki dunyo manfaati mujas-
sam boʻlgan.

Imom Termiziy bobomiz rivoyat qilgan hadisi 
sharifda esa “Alloh uchun ibodat qilishga zulhij-
janing oʻn kunidan sevimliroq kunlar yoʻq ekani, 
uning har kunlik roʻzasi bir yillik roʻzaga, har 
tundagi ibodat Laylatul qadrdagi ibodatga teng” 
ekani alohida taʼkidlangan.

Allohga shukrki, oxirgi yillarda barcha sohalar 
qatori diniy jabhada ham misli koʻrilmagan yangi-
lanishlar amalga oshirildi. Ayniqsa, ilmiy-tadqiqot 
markazlari faoliyati yoʻlga qoʻyilib, Fatvo markazi 
tashkil qilindi va masjid-madrasalar ochildi. Shu-
ningdek, Qurʼon kurslari taʼsis etildi, qadamjolar 
obod boʻldi, qolaversa, haj-umra qiluvchilar soni 
keskin oshdi. Bularning barcha-barchasi bosh-
langan islohotlarning yaqqol natijasidir.

Bugungi tahlikali dunyoda xalqimiz, ayniqsa, 
yoshlarga islom dini mohiyatini toʻgʻri tushunti-
rish, jaholatga qarshi maʼrifat bilan kurashish har 
qachongidan dolzarb ahamiyat kasb etmoqda. 
Shu bois, yurtimizda ijtimoiy-maʼnaviy muhitni, 
diniy taʼlim sifatini yanada  yaxshilash boʻyicha 
tizimli ishlar amalga oshirilmoqda.

Alloh nasib etsa, Imom Buxoriy nomidagi 
Toshkent islom institutida ham magistratura 
va doktorantura yoʻnalishida kadrlar tayyor-
lash yoʻlga qoʻyiladi. Yurtimizda yetuk ulamolar 
ishtirokida har ikki yilda xalqaro ilmiy-amaliy an-
jumanlar oʻtkaziladi.

Dunyodagi nufuzli islom tashkilotlari  aʼzosi 
boʻlayotgan ulamolar safi ham kengayib 
bormoqda. Bu diniy-maʼrifiy islohotlarning 

Oʻzbekiston oʻzining hamkor mam-
lakatlari bilan hamda xalqaro tashkilotlar 
doirasida mintaqaviy va global masalalar 
boʻyicha muvozanatli, doimiy muloqot olib 
borayotgani, ular bilan ikki va koʻp tomonla-
ma uchrashuvlar oʻtkazayotgani,  bu borada 
 erishilayotgan samaralar butun dunyo miq-
yosida oʻz eʼtirofini topmoqda. 

Oʻtgan davr mobaynida mamlakatimiz 
tashqi siyosat sohasida xorijiy davlatlar, bi-
rinchi navbatda, qoʻshni mamlakatlar bilan 
doʻstona va oʻzaro manfaatli munosabatlar-
ni rivojlantirish borasida salmoqli natijalarga 
erishdi. Mamlakatimiz tarixda birinchi marta 
BMT Inson huquqlari boʻyicha kengashiga 
aʼzo etib saylandi. Oʻzbekiston yetakchisi 
Birlashgan Millatlar Tashkiloti Bosh Assam-
bleyasining oliy minbaridan ilgari surgan 
global va mintaqaviy tashabbuslar dunyo 
hamjamiyati tomonidan katta qiziqish bi-
lan qabul qilinayotgani holda izchil qoʻllab-
quvvatlanmoqda. 

Jahonning yetakchi davlatlari bilan keng 
qamrovli hamkorlikni strategik darajaga olib 
chiqib, ular bilan kengaytirilgan sheriklik va 
hamkorlik toʻgʻrisidagi bitimlar imzolanmoq-
da. Bunga juda koʻplab misollar qatorida 
mamlakatimiz rahbarining birgina joriy yil 
may oyidagi xalqaro faoliyatiga nazar tash-
lashning oʻzi kifoya qiladi.

Oʻtgan oy boshida Oʻzbekiston rah-
barining Germaniyaga tashrifi yakun-

Davlatimiz rahbari Shavkat Mirziyoyevning 
27-iyun — Matbuot va ommaviy axborot vosita-
lari xodimlari kuni munosabati bilan soha xodim-
lariga yoʻllagan tabrigini Oʻzbekiston Respub-
likasi  Prezidenti Administratsiyasi rahbarining 
oʻrinbosari — Oʻzbekiston Respublikasi Prezidenti 
Matbuot kotibi Sherzod Asadov oʻqib eshittirdi.

Yurtboshimizning “Matbuot va ommaviy axborot 
vositalari xodimlari kuni munosabati bilan soha xodim-
laridan bir guruhini mukofotlash toʻgʻrisida”gi farmoni 
kasb bayramiga oʻzgacha shukuh bagʻishladi. Unga 
koʻra, bir guruh ommaviy axborot vositalari xodimlari 
Vatanimizning yuksak unvonlari, orden va medallari 
bilan taqdirlandi. Oʻzbekiston Respublikasi Oliy Majlisi 
Senati Raisi Tanzila Norboyeva tantanali tadbirda ana 
shu mukofotlarni oʻz egalariga topshirdi.

Darhaqiqat, keyingi yillarda yurtimizda roʻy berayot-
gan tarixiy oʻzgarishlar natijasida ommaviy axborot vosi-
talarini erkin fikr minbariga, xalqimiz manfaatlarining faol 
himoyachisiga aylantirish uchun mustahkam huquqiy 
zamin, ijtimoiy muhit yaratildi. Milliy matbuotimiz va 
 ommaviy axborot vositalarini yanada erkinlashtirish, jur-
nalistlarning samarali ijod qilishi, soʻz erkinligini amalda 
taʼminlash boʻyicha tizimli ishlar olib borilmoqda. 

Bu borada mamlakatimizda yaratilgan milliy qonun-
chilik bazasi doimiy takomillashtirilmoqda. Jurnalist-
larning erkin va hech qanday moneliklarsiz maʼlumot 
olishi, xolis va haqqoniy, tezkor axborot tarqatishi 
 uchun zarur barcha sharoit va imkoniyatlar koʻlami 
 tobora kengayib borayotgani eʼtiborlidir. 

Milliy jurnalistikaga koʻrsatilayotgan eʼtibor natijasi-
da sohaga raqamli va ilgʻor texnologiyalar jadal joriy 
etilmoqda. Mamlakatimizda media tuzilmalar  uchun 
yuqori bilim va salohiyatga ega boʻlgan kadrlarni tay-
yorlash, ularni qayta oʻqitish va malakasini oshirish 
boʻyicha tizimli ishlar yoʻlga qoʻyilgan. Jurnalistlar ning 
xorijiy hamkasblari bilan oʻzaro tajriba almashishi, ja-
hon media tuzilmalarining ilgʻor faoliyat amaliyotini 

oʻz ishiga joriy qilishi borasida koʻplab saʼy-harakatlar 
amaliyotga tatbiq etilmoqda.

Milliy jurnalistika rivojiga koʻrsatilayotgan eʼtibor 
natijasida yurtimiz va jahonda roʻy berayotgan vaziyat-
larga nisbatan tezkor, xolis va haqqoniy jamoatchilik fikri 
shakllanib bormoqda. Mamlakatimizda turli muammolar 
haqida xalqimiz, eng avvalo, mutasaddilar, tegishli tash-
kilotlar oʻz vaqtida xabardor boʻlmoqda. Mavjud dolzarb 
masalalarga oqilona yechim topilmoqda.

Axborot va ommaviy kommunikatsiyalar agentligi 
maʼlumotiga koʻra, Oʻzbekiston jahon matbuoti erkinligi 
indeksida soʻnggi 7 yilda 29 pogʻonaga yuqoriladi. Shu 
bilan birga, mamlakatimizda rasman roʻyxatdan oʻtgan 
bosma, elektron, internet ommaviy axborot vositalari 
soni sezilarli darajada ortdi. Bir soʻz bilan aytganda, 
yangilanayotgan Oʻzbekiston jurnalistikasining yangi 
qiyofasi shakllanmoqda.

Jahonda roʻy berayotgan voqea va hodisalar av-
valdan aytib boʻlmas darajada shiddat bilan oʻzgarib 
borayotgan murakkab bir davrda yanada ogoh va 
masʼuliyatli, roʻy berayotgan jarayonlarga nisbatan bar-
chamizning xolis boʻlmogʻimiz zamon talabiga aylandi.

— Bugun dunyoda roʻy berayotgan turli tahdidlarga 
qarshi tura oladigan, oʻz soʻzini ayta oladigan jurnalist-
lar jamiyatga juda ham kerak, — dedi “Mehnat shuh-
rati” ordeni sohibi, “Guliston” va “Teatr” jurnallari boʻlim 
muharriri Oʻktam Mirzayorov. — Jamiyatda kechayot-
gan voqea va hodisalarga eng birinchi bahoni jurnal-
ist beradi. Jurnalist — jamiyatning yuzi, koʻzi, vijdoni. 
Biz — jurnalistlarning erkin va samarali ijod qilishimiz 
 uchun barcha sharoitlar yaratilmoqda. Istardimki, jurna-
listlarning ham jamiyat oldida yuzi doim yorugʻ boʻlsin.

Sanʼat ustalari va ijrochi yoshlar ishtirokida katta 
konsert dasturi namoyish etildi.

Tantanali tadbirda Oʻzbekiston Respublikasi 
 Prezidenti Administratsiyasi rahbarining oʻrinbosari 
Komil Allamjonov ishtirok etdi.

Nazokat USMONOVA,
OʻzA muxbiri

Shukuh

Biz va dunyo

MEHR-OQIBAT 
VA XURSANDCHILIK AYYOMI

BUGUNGI O‘ZBEKISTON — KECHAGI O‘ZBEKISTON EMAS 

Shayx Nuriddin domla 
XOLIQNAZAROV,
O‘zbekiston musulmonlari idorasi 
raisi, muftiy

xalqaro eʼtirofi, xalqimizning islom dini rivo-
jiga qoʻshayotgan hissasiga berilgan yuksak 
bahodir.

Quvonch bilan aytishimiz kerakki, ayni kun-
larda yurtimiz tarixida ilk marta 15 ming nafar 
hojilarimiz Makkai mukarrama, Arafot va Mino 
kabi muqaddas joylarda jonajon xalqimiz haqiga 
xayrli duolar qilmoqda. Mana shunday duolar 
sharofati bilan yurtimiz yanada ravnaq topa-
veradi. Men bunga qatʼiy ishonaman.

Hayit bayramlari qadimdan oʻlkamizda xalqi-
mizga xos mehr-muruvvat va saxovat ifodasi 
boʻlib kelgan. Bu haqda Alloh taolo kalomida 
shunday bayon qiladi: “...kimki Allohning shior-
lari (qurbonliklar)ni ulugʻ deb bilsa, bas, al-
batta, bu dillarning taqvosidandir” (Haj surasi, 
32-oyat).

Shuningdek, bu muborak kunlar dinimizning 
ulugʻ shiorlaridan hisoblanadi. Ulugʻ allomalari-
miz “Hayit kunlari shodlikni izhor qilish dinning 
shiorlaridan” ekanini zikr qilganlar. Demak, 
 Qurbon hayiti kunlarida quvonchimizni, saxo-
vatimizni har qachongidan koʻra koʻproq namo-
yon qilishimiz lozim.

Ushbu ayyom kunlari qilinadigan afzal amal-
lar haqida gap ketganda, bu kunlarda eng ulugʻ 
ibodat, shubhasiz, qurbonlik qilishdir. Imom Day-
lamiy rivoyat qilgan hadisi sharifda Rasululloh 
sollallohu alayhi vasallam “Qurbonliklaringizni 
kattaroq qilinglar, chunki ular Sirot koʻprigida siz-
larga ulov boʻladi”, deb marhamat qiladilar.

Qurbonlik ibodat boʻlishi bilan birga, uning ij-
timoiy ahamiyati ham beqiyos. Unda qilinadigan 
qurbonliklar jamiyatda kishilar oʻrtasida insoniy 
fazilatlarning rivoj topishiga xizmat qiluvchi vosi-
tadir. Chunki qurbonlik goʻshtidan va taomidan 
ehson qilish qalblarni yumshatib, mehr-muhab-
bat rishtalarini yanada mustahkamlaydi.

Tongda moʻmin-musulmonlarimiz diyorimiz-
dagi jome masjidlarda hayit namozini ado etadilar. 

Hayit ayyomida ota-ona, ahli oila, yor-u doʻstlar va 
bemorlarni ziyorat qilib, koʻngillarini koʻtaradilar. 
Farzand-u arjumandlar va mehrga tashna kishilar-
ga hadyalar berib, shodlik ulashadilar.

Allohning rahmati yogʻilib turgan ushbu 
fazilatli kunlarda qalbimiz yumshab, ixlosimiz 
ortib turgan lahzalarda duo qilaylik. Ona Vatani-
miz tinch-osoyishta, xonadonlarimiz fayzu bara-
kali va farzandlarimiz baxtli-saodatli boʻlsin!

Haq taolo keksalarimizga uzoq umr, yosh-
larimizga ilmu maʼrifat va bemorlarimizga shifoi 
komil bersin!

Aziz yurtdoshlar, Qurbon hayitingiz muborak 
boʻlsin!

Boshlanishi 1-betda

Boshlanishi 1-betda

Boshlanishi 1-betda

BUGUN MUDDATIDAN 
OLDIN OVOZ BERISH 

JARAYONI BOSHLANDI

YANGILANAYOTGAN 
O‘ZBEKISTONNING 

YANGI JURNALISTIKASI

Mamlakatimizning xalqaro maydonda yuritayotgan izchil, ochiq va 
pragmatik tashqi siyosiy faoliyati samarasiga bir nazar

Yangi Oʻzbekistonning 2022-2026-yillarga moʻljallangan 
Taraqqiyot strategiyasida mamlakatimizning xalqaro 
munosabatlardagi teng huquqli subyekt sifatidagi rolini oshirish 
alohida maqsad sifatida belgilangan. Ushbu dasturilamal 
hujjatga tayangan holda, Oʻzbekiston oʻz milliy manfaatlariga 
asoslangan ochiq, oʻzaro manfaatli va pragmatik tashqi siyosatni 
izchillik bilan hayotga tatbiq etmoqda. 

lari boʻyicha iqtisodiyot, savdo, moliya, 
taʼlim, fan va innovatsiya sohalarida 
hukumatlararo va idoralararo 16 ta huj-
jat imzolangani yoki 18-may kuni XXRga 
davlat tashrifi doirasida ikki mamlakat 
rahbarlari tomonidan Qoʻshma bayonot 
hamda 2023-2027-yillarga moʻljallangan 
Oʻzbekiston Respublikasi bilan Xitoy Xalq 
Respublikasi oʻrtasida yangi davrdagi har 
tomonlama strategik sheriklikni rivojlan-
tirish dasturi qabul qilingani, ikki mam-
lakat oʻrtasidagi har tomonlama strategik 
sheriklik munosabatlarini yanada mustah-
kamlash va amaliy hamkorlikni kengay-
tirishni koʻzda tutadigan jami 41 ta hujjat 
imzolangani yuqoridagi fikrni tasdiqlaydi. 

Yoki yaqinda Italiya va Eronga amalga 
oshirilgan rasmiy tashriflar, shuningdek, 
Singapur Prezidenti Halima Yaqub hamda  
Qatar Amiri shayx Tamim bin Hamad Ol 
Soniyning mamlakatimizga davlat tashriflari 
yakunlari ham bunga misoldir. Bunday dalil-
larni juda koʻplab keltirish mumkin.  

Yangi Oʻzbekistonga xos boʻlgan yan-
gi bosqichdagi muhim jihatlardan yana 
biri bu — oqilona ichki va tashqi siyosat 
uygʻunligi. Butun dunyoda eʼtirof etilganidek,  
Oʻzbekistonning tashqi siyosatida Markaziy 
Osiyo davlatlari bilan doʻstona aloqalarni 
mustahkamlash eng ustuvor yoʻnalish deb 
eʼlon qilinishi muhim geosiyosiy jarayon si-
fatida katta ahamiyat kasb etdi. 

Markaziy Osiyoda xavfsizlik, savdo-
iqtisodiy, suv, energetika, transport va 
madaniy-gumanitar sohalardagi yaqin ham-
korlik bugungi kunda sifat jihatdan yanada 
yuqori bosqichga koʻtarilmoqda. 

Oʻzbekistonning ochiqlik siyosati sha-
rofati bilan yuzaga kelgan yangi mintaqa-
viy siyosat ichki siyosatning davomi sifa-
tida, bir tomondan, mintaqa mamlakatlari 
oʻrtasidagi, ikkinchi tomondan, dunyoning 
yetakchi mamlakatlari bilan ijobiy munosa-
batlarning yangi darajasi bilan izohlanadi-
gan yangi mintaqaviy voqelikning shaklla-
nishiga olib keldi. 

Bugungi kunga kelib, Oʻzbekiston ja-
hon siyosati markazlaridan biriga aylandi. 
Oʻzbekiston Shanxay hamkorlik tashki-
loti va Turkiy davlatlar tashkiloti sammitlari 
hamda oʻnlab yuqori darajadagi xalqaro 
anjumanlarga mezbonlik qildi. Bularning 
barchasi, shubhasiz,  mamlakatimizning 
xalqaro nufuzi tobora yuksalayotganidan 
dalolat beradi. Oʻzbekistonning shitob 
bilan oʻsib kelayotgan axborot texnologi-
yalari, turizm, taʼlim, tibbiyot kabi sohalarda 
mintaqaviy xab sifatida tanilayotgani ham, 
shubhasiz, ochiqlik siyosatining muhim sa-
maralaridan biridir. 

Mamlakatimizning BMT organlari va  
 institutlari, global hamda mintaqaviy iqti-
sodiy, moliyaviy va gumanitar tashkilot-
lardagi faoliyati koʻlami ham tobora ken-
gaymoqda. Respublikamizning xalqaro 
moliyaviy tashkilotlar, Yevropa mamlakat-
lari va Yevropa Ittifoqi (YI) institutlari bilan 
savdo-iqtisodiy, suv, energetika, transport 
va madaniy-gumanitar sohalardagi aloqa-
larini rivojlantirishga qaratilgan hamkor-
lik shakllari qoʻllab-quvvatlanayotir. Yangi 
Oʻzbekistondagi ortga qaytmas islohotlar 
dasturlariga Xalqaro valyuta jamgʻarmasi, 
Jahon banki, YTTB va boshqa xalqaro moli-
yaviy tashkilotlar katta eʼtibor bilan munosa-
batda boʻlmoqda.  

Oʻzbekistonning Yevropa Ittifoqi bi-
lan hamkorligi haqida toʻxtalganda, mam-
lakatimizning ochiq va pragmatik tashqi 
siyosati sharofati oʻlaroq, YI bilan barcha da-
rajalardagi muloqotlar sezilarli darajada faol-
lashib borayotganini alohida taʼkidlash joiz. 

Yevropa Ittifoqi bilan tovar ayirboshlash 
hajmi “GSP+” tartibi tufayli joriy yil boshidan 
buyon qariyb 70 foizga oʻsdi. Yevropaning 
yetakchi kompaniya va banklari bilan yuqori 
texnologik ishlab chiqarish va yangi ish 
oʻrinlari yaratish boʻyicha istiqbolli loyihalar 
portfeli 20 milliard yevrodan ziyodni tashkil 
etmoqda.

Gumanitar sohada Parijdagi Luvr va Ber-
lindagi Yangi muzey bilan hamkorlikda ikkita 
noyob loyiha amalga oshirildi. Ushbu sanʼat 
markazlarida ilk bor mintaqamizning boy 
madaniy-tarixiy merosi keng namoyish etil-
di.  Yevropalik sheriklar Oʻzbekistonning mil-
liy rivojlanish dasturlarini hamda ortga qayt-
mas islohotlar strategiyasini bundan buyon 
ham qoʻllab-quvvatlashiga shubha yoʻq.

Darhaqiqat, olt i yi l muqaddam 
boshlangan qatʼiy islohotlar natijasi-

da Oʻzbekistonning qiyofasi butunlay 
oʻzgardi. Yangi Oʻzbekistonda izchil 
davom etayotgan oqilona ochiqlik siyosati 
mamlakatimiz hayo tining barcha jabhalari-
da, shu jumladan, davlatimizning xalqaro 
faoliyatida  salmoq li natijalarni berayotir. 
Oʻzbekiston oʻzining anʼanaviy hamkorlari 
bilan munosabatlarni yanada rivojlanti-
rishga, tashqi aloqalar joʻgʻrofiyasini ken-
gaytirishga ustuvor ahamiyat qaratayot-
gani holda, iqtisodiy diplomatiyani tobora 
kuchaytirmoqda. 

Bu fikrlarning tasdigʻi sifatida ayrim mi-
sollarni keltirishdan avval mamlakatimizning 
erkin bozor mexanizmlarini joriy etish, 
sogʻlom raqobat va xususiy mulk daxlsiz-
ligini taʼminlash, tadbirkorlikni qoʻllab-
quvvatlash, samarali davlat boshqaruvi 
tizimini joriy etish borasidagi izchil islohot-
lar hamda biznes yuritish uchun maksimal 
qulayliklar yaratishga qaratilgan boshqa ijo-
biy oʻzgarishlar ham dunyoda eʼtirof etilayot-
ganini alohida taʼkidlash kerak.

Ochiq va pragmatik tashqi siyosat tufayli, 
yaʼni mamlakatimizdagi keng qamrovli ijobiy 
oʻzgarishlar va xalqaro maydondagi qatʼiy 
saʼy-harakatlar natijasida dunyo hamjami-
yatida Oʻzbekistonga qiziqish va ishonch 
ortmoqda, Vatanimizning nufuzi va obroʻ-
eʼtibori tobora yuksalib, xalqaro indekslarda 
yuqorilab boryapti.

Oʻzbekistonda iqtisodiyotni yanada 
erkinlashtirish, biznesga keng yoʻl ochish, 
bu borada qonun ustuvorligi va huquqiy 
kafolatlarni mustahkamlash izchil davom 
etmoqda. Valyuta tizimi erkinlashtirilgani, 
tashqi bozorlarga chiqish boʻyicha toʻsiqlar 
olib tashlangani, 7 mingdan ziyod turdagi 
xomashyo va tovarga bojxona bojlari bekor 
qilingani natijasida tashqi savdo aylanmasi 
ikki karra oshdi.

Shu bilan birga, soliq yuki qariyb 2 baro-
bar kamaygani, soliq maʼmurchiligi sod-
dalashgani, Oʻzbekistonda mintaqamiz-
dagi eng jozibador fiskal tizim shakllangani 
xalqaro tashkilotlar tomonidan eʼtirof qozon-
moqda.

Mamlakatimizda hayotga izchil tatbiq eti-
layotgan islohotlarga ishonch ortgani tufayli 
yillik xorijiy sarmoyalar hajmi 2017-yilga nis-
batan 3 barobar koʻpaydi. Yangi bozorlarga 
kirish maqsadida Oʻzbekistonning Jahon 
savdo tashkilotiga qoʻshilish jarayoni jadal-
lashmoqda. 

Yana bir muhim jihat: mamlakatimizda 
islohotlar doirasida investorlar bilan ishlash-
ning yaxlit tizimi joriy qilindi. Sarmoyadorlar 
masalalarini tezkor hal etish, ularning dav-
lat rahbari bilan bevosita muloqotini yoʻlga 
qoʻyish maqsadida Prezident huzurida Xori-
jiy investorlar kengashi ish boshladi. Ishbi-
larmonlar huquqlarining himoyasi kuchay-
tirildi. Chet ellik investorlar uchun koʻchmas 
mulk sotib olish, Oʻzbekistonga kelib-ketish 
va yashash shartlari keskin soddalashtirildi.

Statistika agentligi maʼlumotlariga 
koʻra, 2023-yilning yanvar-may oylarida 
Oʻzbekistonning tashqi savdo aylanmasi 25,8 
milliard dollarni tashkil etdi. Bu koʻrsatkich 
2022-yilning shu  davriga nisbatan 5,2 mil-
liard dollarga yoki 25,4 foizga oshgan. Mam-
lakatimizning tashqi savdo aylanmasi hajmi-
da eksport 10,5 milliard dollarni, import esa 
15,3 milliard dollarni tashkil qilgan. Eʼtibor 
bering-a, Oʻzbekiston 2023-yilning yanvar-
may oylarida jahonning 182  mamlakati bilan 
savdo aloqalarini amalga oshirgan.

Bunga oʻxshash misollarni yana koʻplab 
keltirish mumkin, birgina  maqolada ularning 
barchasini qamrab olish, afsuski, imkonsiz. 

Prezident Shavkat Mirziyoyev joriy yil 
may oyida boʻlib oʻtgan Yevropa tiklanish 
va taraqqiyot banki Boshqaruvchilar ken-
gashi yigʻilishidagi nutqida qayd etganidek, 
Oʻzbekiston oʻzi tanlagan, uzoq muddatga 
moʻljallangan ochiqlik va barqaror taraqqiyot 
yoʻlidan ogʻishmasdan, oldinga qarab yana-
da dadil qadamlar tashlayveradi. Zero, “Bu-
gungi Oʻzbekiston — kechagi Oʻzbekiston 
emas”.

Shuhrat UMIROV,
“Dunyo” AA sharhlovchisi

Saylov – 2023

TADBIRKORLAR VA ISHBILARMONLAR HARAKATI — O‘ZBEKISTON 
LIBERAL-DEMOKRATIK PARTIYASIDAN NOMZOD SHAVKAT MIRZIYOYEVGA OVOZ BERING!

Mamlakatimiz uchun soʻnggi olti yarim yil chinakam maʼnoda 
ulkan oʻzgarish va yangilanishlarga boy boʻldi. Shu qisqa muddatda, 
avvalo, xalqimiz hayoti, turmushi, ong-u tafakkuri oʻzgardi, yuksaldi.
Tadbirkorlar va ishbilarmonlar harakati — Oʻzbekiston Liberal-
demokratik partiyasidan Oʻzbekiston Respublikasi Prezidentligiga 
nomzod Shavkat Mirziyoyev tomonidan olib borilgan izchil siyosat 
natijasida milliy iqtisodiyotimiz tubdan isloh qilindi. Fuqarolarning 
ijtimoiy himoyasi kuchaytirildi, kambagʻallikni qisqartirish davlat 
siyosatining ustuvor yoʻnalishi sifatida belgilandi. Malakali tibbiy 
va taʼlim xizmatlari, ish oʻrinlari, munosib yashash sharoitlarini 
taʼminlash boʻyicha keng koʻlamli ishlar olib borildi.
Oʻtgan davrda amalga oshirilgan mazkur xayrli ishlar, nomzodning 
Saylovoldi dasturida koʻzlangan yangi marralar va istiqbolli 
yoʻnalishlar mazmun-mohiyati xususida ekspertlar oʻz fikr-
mulohazalari bilan boʻlishdi.

O‘ktamjon AXUNOV, 
“Nuroniy” jamg‘armasi Andijon viloyati bo‘limi raisi:

Ubaydulla MINGBOYEV, 
O‘zbekiston sudyalari assotsiatsiyasi raisi:

Erkin ZOHIDOV, 
Oliy Majlis Qonunchilik palatasining Fan, taʼlim, 
madaniyat va sport masalalari qo‘mitasi raisi, fizika-
matematika fanlari doktori, professor:

Ravshan MAMUTOV, 
Oliy Majlis Qonunchilik palatasining Agrar va suv xo‘jaligi 
masalalari qo‘mitasi raisi:

Minhojiddin HOJIMATOV, 
Respublika Maʼnaviyat va maʼrifat markazi rahbari, 
Oliy Majlis Senati aʼzosi:

Dilorom FAYZIYEVA,
Oliy Majlis Qonunchilik palatasining Xalqaro 
ishlar va parlamentlararo aloqalar qo‘mitasi raisi, 
O‘zLiDeP fraksiyasi aʼzosi:

Durbek AHMEDOV, 
Oliy Majlis Qonunchilik palatasining Budjet va iqtisodiy islohotlar 
qo‘mitasi raisi o‘rinbosari, iqtisodiyot fanlari doktori, professor:

BIR MAQSAD YO‘LIDA BIRDAM BO‘LAMIZ

— Bundan olti yarim yil avval mam-
lakatimizda inson qadrini yuksaltirish yoʻlida 
yangi davr boshlangan edi. Virtual qabul-
xona, joylarda Xalq qabulxonalarini tash-
kil etish orqali xalq bilan muloqotning mut-
laqo yangi tizimi yaratildi. Ehtiyojmand oila-
lar, ayollar va yoshlar bilan manzilli ishlash 
boʻyicha dunyoda oʻxshashi boʻlmagan 
mutlaqo yangi va samarali boʻlgan “Temir 
daftar”, “Ayollar daftari” va “Yoshlar daf-
tari” tizimi joriy etildi. Hozirgi kunda har bir 
ehtiyojmand oila moddiy yordam olmoqda. 
Bu maqsadlarga Davlat byudjetidan har yili 
ajratiladigan mablagʻ 18 trillion soʻmdan 
oshdi.

Aholini ijtimoiy himoya qilish va ehtiyoj-
mand oilalarni moddiy qoʻllab-quvvatlash 
maqsadida xalqimizning tarixiy va maʼnaviy 
qadriyatlarini namoyon etgan “Saxovat va 
koʻmak” jamgʻarmasi tashkil etildi.

Yillar davomida yashirib kelingan 
kambagʻallik muammosi haqida ochiq 
gapirilib, uni qisqartirishga qaratilgan aniq 
chora-tadbirlar boshlab berildi. Natijada 
birgina 2022-yil davomida 1 million aholi 
kambagʻallikdan chiqarildi.

Ushbu islohotlarning izchil davomi si-
fatida nomzodning Saylovoldi dasturida 
mamlakatda kambagʻallikni qisqartirishga 
qaratilgan siyosatning uzviy davomini 
koʻrishimiz mumkin. 

Oxirgi olti yarim yilda mamlakatimiz 
boʻyicha qariyb 300 mingta yoki avvalgi 
yillarga nisbatan 10 barobar koʻp uy-joylar 
qurilib, aholining uy-joyga boʻlgan ehtiyoj-
lari bosqichma-bosqich qondirilmoqda. 
Shu oʻrinda xalqimizni rozi qilish yoʻlida olib 
borilayotgan islohotlar poydevori sifatida 
nomzodimizning Saylovoldi dasturida kel-
gusi yetti yilda 15 milliard dollar hajmidagi 
mablagʻni yoʻnaltirish hisobiga qoʻshimcha 
1 million xonadonli uy-joylar qurilishi — 
asosiy vazifalardan biri boʻlishi taʼkidlandi.

Dasturda davlat xizmatlari toʻliq elek-
tron shaklga oʻtkazilishi va davlat boshqa-
ruvida mavjud boʻlgan koʻplab funksiyalarni 
bosqichma-bosqich raqamlashtirish qatʼiy 
belgilangan.

Umuman olganda, mehnatkash va 
bagʻrikeng xalqimizning hurmat-izzatini, 
qad rini tilda yo qogʻozda emas, amalda joyi-
ga qoʻyish, ularga munosib ya shash sha-
roitlarini yaratib berish Yangi Oʻzbekistonda 
eng ustuvor vazifa! Yaʼni  “inson —  
jamiyat — davlat” degan ezgu gʻoya barcha 
islohotlarning tag-zamirida turibdi.

Bu gʻoyalarning muallifi ham, tashab-
buskori ham aynan nomzodimiz Shavkat 
Mirziyoyevdir. Shu bois, men barchani 
9-iyul kuni boʻlib oʻtadigan Oʻzbekiston Res-
publikasi Prezidenti saylovida OʻzLiDeP 
nomzodiga ovoz  berishga chaqiraman!

— Oʻtgan vaqt davomida xorijda ish-
layotgan fuqarolarga nisbatan munosabat 
tubdan oʻzgarib, xavfsiz, tartibli va qonuniy 
mehnat migratsiyasi tizimi yaratildi. Ushbu 
tizim asosida soʻnggi ikki yilda xorijda ish-
lash istagida boʻlgan 150 mingdan or-
tiq fuqarolar kasb-hunar va chet tillariga 
oʻqitilib, ishga yuborildi.

Nomzodning Saylovoldi dasturiga qa-
raydigan boʻlsak, tashqi mehnat migratsi-
yasi tizimi toʻliq isloh qilinib, xorijga ishlash 
uchun borayotgan aholimizni kasbga va 
chet tillariga oʻqitish koʻlamini kengayti-
rish, xorijda ishlash istagidagi yurtdoshlar-
imiz Yevropa va Osiyoning yuqori haq 
toʻlanadigan mamlakatlariga ishga borish-
lari uchun davlat tomonidan koʻmak berish 
boʻyicha choralar belgilangan.

Murakkab vaziyatga tushib qolgan yurt-
doshlarimizga huquqiy va boshqa yordam-
lar koʻrsatish koʻlamini kengaytirish, mehnat 
migrantlari va ularning oila aʼzolari davlat-
imiz, xalqimizning doimiy gʻamxoʻrligida 

boʻladi, ularning farzandlari oʻqishi va oli-
ygohlarga kirishida ham yengilliklar berilishi-
ga oid rejalar aytildi.

Shuningdek, Shavkat Mirziyoyevning 
qatʼiy siyosiy irodasi tufayli BMTning nu-
fuzli minbarida turib, ekologik muammolar 
qatorida jahon hamjamiyati eʼtibori Orol fo-
jiasiga qaratildi. 

Yurtimizni yashillikka burkash borasida 
tizimli amalga oshirilayotgan xayrli ishlarni 
bugun har bir fuqaro hayotida koʻrib, his 
qilib turibdi. “Yashil makon” umummilliy 
loyihasi doirasida Qoraqalpogʻiston Res-
publikasi, viloyatlar va Toshkent shahrida 
oxirgi ikki yilda jami 400 million tupdan 
ziyod manzarali va mevali daraxtlarning 
koʻchatlari ekildi.

Endilikda bu ishlar koʻlamini yanada 
kengaytirish boʻyicha nomzodimizning Say-
lovoldi dasturida ulkan marralar olingan.

Shu yil 9-iyulda boʻlib oʻtadigan Prezi-
dentlik saylovida men xalqparvar siyosatchi 
Shavkat Mirziyoyevga ovoz beraman!

— Mamlakatimizda soʻnggi yillarda 
adolat va qonun ustuvorligini taʼminlash 
boʻyicha keng koʻlamli islohotlar amalga 
oshirilganiga barchamiz guvohmiz. 

Soʻnggi olti yarim yil davomida sud-
lar mustaqilligini taʼminlash maqsadida 
Sudyalar oliy kengashi tashkil qilindi, Oliy 
sud va Oliy xoʻjalik sudlari birlashtirildi, 
hududlardagi xoʻjalik sudlari iqtisodiy sud-
lar sifatida qayta tashkil etildi.

Islohotlar natijasi oʻlaroq, oʻtgan olti 
yarim yil mobaynida 4874 nafar kishiga 
nisbatan oqlov hukmi chiqarildi, 2022-yil-
ning oʻzida ozodlikdan mahrum qilish bilan 
bogʻliq boʻlmagan jazo tayinlangan holda 
8453 nafar shaxs sud zalidan ozod qilindi.

Davlat organlarining noqonuniy qa-
rorlari va xatti-harakatlaridan shaxsni 
himoya qiluvchi maʼmuriy sudlar tash-
kil etilishi natijasida aholi manfaatlarini 
taʼminlashning samarali tizimi yaratildi. 
Misol uchun, soʻnggi olti yarim yilda koʻrib 
chiqilgan 87 mingdan ortiq maʼmuriy ish-
ning 62 foizi fuqarolar manfaatlari va foy-
dasiga qanoatlantirilgan.

“Xabeas korpus” instituti qoʻllanishini 
yanada kengaytirish doirasida proku-
rorlarning pochta-telegraf joʻnatmalarini 
xatlab qoʻyish va eksgumatsiya qilish, 
soʻzlashuvlarni eshitish, tintuv oʻtkazish 
kabi tergov harakatlarini oʻtkazishga 
sanksiya berish boʻyicha vakolatlari sud-
larga oʻtkazildi.

2020-yilda Oʻzbekistonning BMTning 
Inson huquqlari kengashiga aʼzo etib say-
lanishi mamlakatda inson huquqlari va 
erkinliklari taʼminlanayotganining xalqaro 
eʼtirofidir.

2016-yildan shu kungacha jazo mud-
datini oʻtayotgan 6508 mahkumga nis-
batan afv akti qoʻllanildi.

Oʻzbekiston “Tartib va xavfsizlik” 
koʻrsatkichi boʻyicha esa 2022-yilda 
16-oʻrinni egalladi. Mazkur indikatorda 
mamlakatimiz oxirgi besh yildan beri 
mintaqaviy miqyosda 1-oʻrinni egalla-
gan boʻlib, hududlarda huquqbuzarliklar 
profilaktikasi sohasida amalga oshirila-
yotgan ishlar samaradorligidan dalolat 
beradi.

Islohotlarning izchilligini taʼminlash 
maqsadida nomzod dasturida qonun 
ustuvorligiga erishish, xalq xizmatidagi 
davlat boshqaruvini tashkil etish asosiy 
vazifalardan hisoblanishi belgilandi. Yangi 
Oʻzbekistonda fuqaroning himoyachisi 
faqat qonun va sud boʻlishiga erishish 
koʻzda tutildi.

Bundan tashqari, ushbu dasturda dav-
lat organlari va mansabdor shaxslarning 
faoliyati ustidan samarali sud nazoratini 
oʻrnatib, odil sudlovga erishish daraja-
sini oshirish uchun barcha imkoniyatlar 
safar bar etilishi, jinoyat ishi qoʻzgʻatish 
va jazo berish boʻyicha yondashuvlarni 
qayta koʻrib chiqilishi hamda tadbirkorlar 
 uchun jinoiy javobgarlikka oid qonunchilik-
ni yanada liberallashtirilishi belgilandi.

Shuningdek, raqamlashtirish orqa-
li byu rokratiyani bartaraf etish, aholi 
farovonligini taʼminlashda mahallani ja-
moatchilik va davlat organlari oʻrtasidagi 
“tayanch koʻprik”ka aylantirish kabi davlat 
boshqaruvi tizimini isloh qilishga qaratil-
gan choralar belgilangan.

Bu oʻzgarishlar xalq manfaatlari yoʻlida 
olib borilayotgan amaliy ishlarning izchil 
davom etishidan dalolatdir.

— Oʻzbekistonda iqtisodiy islohotlar ul-
kan natijalar berayotgani xalqaro maydonda 
ham keng eʼtirof etilmoqda. Oddiy misol: 
soʻnggi yillarda mamlakat yalpi ichki mahsu-
lot hajmi 52 milliard dollardan 80 milliard 
dollarga oshdi va bu mamlakatimiz jadal 
rivojlanayotganining muhim koʻrsatkichidir. 
Shubhasiz, iqtisodiyotdagi bunday oʻsish 
xususiy  sektorni qoʻllab-quvvatlashga qara-
tilgan islohotlar bilan bogʻliq. 

Oxirgi olti yarim yil ichida Oʻzbekiston 
xalqaro iqtisodiy erkinlik indeksi umumiy 
reytingida oʻz oʻrnini 31 pogʻonaga yax-
shiladi.

Soʻnggi yillarda bu sohani rivojlantirishga 
qaratilgan 2 mingga yaqin qonun, farmon 
va qarorlar qabul qilindi. Ularga asosan 132 
ta litsenziya va ruxsatnomalar bekor qilindi, 

33 ta faoliyat turi xabardor qilish tartibiga 
oʻtkazildi. Ruxsatnomalarni rasmiylashtirish 
tartiblari soddalashtirilib, muddatlari oʻrtacha 
2 barobarga qisqartirildi. 

Oxirgi olti yarim yilda ish haqiga soliq 
yuki 2 barobar kamaytirildi, qoʻshilgan qi-
ymat soligʻi 20 foizdan 12 foizga tushirildi. 
Soliqlarning umumiy soni 13 tadan 9 taga 
qisqardi, ayrim soliq stavkalari 2 barobar 
kamaytirildi. 

Nomzodning Saylovoldi dasturida kelgu-
sida ham biznesni qoʻllab-quvvatlash, tadbir-
korlarga erkin faoliyat yuritishi uchun yanada 
qulay sharoitlar yaratish maqsadida qator us-
tuvor vazifalar koʻzda tutilgan. 

Xususan, xususiy sektor ulushini 
 oshirish, monopol sohalarni bozor tamoyil-
lariga oʻtkazish, soliq tizimini soddalashti-

rish va barcha tadbirkorlar uchun teng im-
koniyatlar yaratishga alohida eʼtibor qara-
tish, biznes uchun qoʻshilgan qiymat, foyda, 
aylanmadan olinadigan va mol-mulk soligʻi 
boʻyicha stavkalar oshirilmasligi qatʼiy belgi-
langan. 

Shu bilan bir qatorda, qishloq xoʻjaligi 
mahsulot lar in i  sotgan fermerlarga 
qoʻshilgan qiymat soligʻining 50 foizini qay-
tarish amaliyotini yoʻlga qoʻyish, vaqtida 
soliq toʻlayotgan korxonalarda qoʻshilgan 
qiymat soligʻini qaytarish muddati bir kun 
etib belgilash, bunday korxonalarda soliq 
tekshiruvlarini oʻtkazmaslik va ularga davlat 
xaridlarida ustunlik berish nazarda tutilgan. 

Qulay ishbilarmonlik muhiti vujudga ke-
layotgani natijasida tadbirkorlik tez surʼatlar 
bilan rivojlanyapti. Agarda ushbu ishlar 
davomli boʻlishini istasangiz, barchangizni 
partiyamizdan  Prezidentlikka nomzodni 
qoʻllab-quvvatlashga chorlayman!

— Shavkat Mirziyoyev davlat rahbari 
sifatidagi faoliyatining ilk davridayoq 
taʼlim va tibbiyot sohasidagi muammo-
larni ochiq-oshkora tilga olgani, keng 
jamoatchilik eʼtiborini kechiktirmay hal 
qilinishi zarur boʻlgan ana shu masalalar-
ga qaratgani gʻoyat ibratli ish boʻldi.

Qisqa muddatda taʼlim-tarbiya sohasi 
tubdan oʻzgartirildi, oʻgʻil-qizlarimizning 
uzluksiz taʼlim olishiga qaratilgan mut-
laqo yangi tizim yaratildi.

Sir emas, avvallari bolalarni mak-
tabgacha taʼlim bilan qamrab olish 
koʻrsatkichi juda past edi. Keyingi 6 yilda 
maktabgacha taʼlim tashkilotlari soni 5,5 
barobar koʻpayib, 29 mingdan oshdi. 
Shundan 23 mingtasini xususiy va oil-
aviy bogʻchalar tashkil etadi. Natijada 
bolalarni maktabgacha taʼlim bilan qam-
rab olish darajasi 27 foizdan 72 foizga 
yetib, 2 milliondan ortiq farzandlarimiz 
bogʻchaga jalb qilindi. Bir soʻz bilan 

 aytganda, Yangi Oʻzbekistonda taʼlim va 
tarbiya masalasi umummilliy harakatga 
aylandi.

Umumiy oʻrta taʼlim tizimi sohasida 
olib borilayotgan islohotlar keyingi yillar-
da qoʻshimcha 700 ming oʻquvchi oʻrni 
yaratilishiga, 200 ga yaqin mutlaqo yan-
gicha mazmun va shaklga ega boʻlgan 
Prezident, ijod va ixtisoslashgan maktab-
lar hamda 400 ta xususiy maktab tashkil 
qilinishiga olib keldi. 11 yillik majburiy 
maktab taʼlimi qayta joriy etildi.

Keyingi yillarda oliy taʼlim tizimida 
jadallik bilan davom etgan islohotlar ham 
bugun oʻzining ijobiy natijasini bermoq-
da. Xususan, mamlakatimizda oliygohlar 
soni 2,5 barobarga koʻpayib, 210 dan 
ortdi. Talabalar soni esa qariyb 4 barobar 
oshib, 1 millionni tashkil etmoqda.

Bu ishlar tizimni rivojlantirishda gʻoyat 
muhim qadam boʻldi. Sohada sogʻlom 
raqobat muhitini yaratish maqsadida 65 

ta nodavlat oliy oʻquv yurti tashkil etil-
gani, xorijiy oliygohlar filiallari soni esa 
30 taga yetganini ham mamnuniyat bilan 
taʼkidlash lozim. Bir soʻz bilan aytganda, 
taʼlim sohasidagi keng koʻlamli islohotlar 
bugun oʻzining ijobiy natijasini bermoqda.

Nomzod dasturida bu yoʻnalishda 
bir qator ustuvor vazifalar, xususan, 
2030-yilga qadar maktabgacha taʼlimga 
boʻlgan ehtiyojni toʻliq qoplab, qamrovni 
100 foizga yetkazish va bogʻchalarning 
moddiy-texnik bazasini rivojlantirish, 
maktablarda qoʻshimcha 2,5 million 
oʻquvchi oʻrnini yaratish, oliy taʼlim va 
ilm-fan tizimlarini ilgʻor xorijiy tajriba aso-
sida rivojlantirish rejalashtirilmoqda.

Shu bilan bir qatorda, sogʻliqni 
saqlash tizimi ham tubdan isloh qilinib, 
2016-2022-yillarda davlat byudjetidan 
ushbu sohaga ajratilayotgan xarajatlar 
qariyb 4 barobar oshdi. Shifoxonalar va 
tez tibbiy yordam punktlarini dori-darmon, 
tibbiyot buyumlari bilan taʼminlashga 
ajratilayotgan mablagʻlar 12 barobar 
koʻpaytirildi. 2021-yildan boshlab, bir-
lamchi boʻgʻinda aholini 66 turdagi dori 
vositalari bilan bepul taʼminlash yoʻlga 
qoʻyildi. Eng muhimi, koʻrilayotgan cho-

ralar natijasida aholining oʻrtacha umr 
koʻrish davomiyligi 73 yoshdan oshishiga 
erishildi. Kelgusida ushbu koʻrsatkichni 
78 yoshga yetkazish vazifasi qoʻyildi.

Ushbu maqsadda 2030-yilga qa-
dar onalar va bolalar oʻlimi, bolalar 
oʻrtasidagi irsiy kasalliklarni kamida 
2 barobarga qisqartirish, onkologik, 
yurak-qon tomir, diabet, nafas yoʻllari 
va yuqumli kasalliklar boʻyicha erta 
oʻlimni esa 2,5 barobarga kamaytirish 
sohadagi eng asosiy vazifalardan biri 
sifatida belgilangan.

Shuningdek, tibbiyotga byudjetdan 
ajratiladigan yillik mablagʻ hajmini 2 
karra oshirib, uni 6 milliard dollarga 
yetkazish orqali aholini kafolatlangan 
tibbiy xizmat bilan qamrab olish dara-
jasini yanada kengaytirish maqsad etib 
belgilanmoqda.

Saylovoldi dasturida bu ikki tizimda 
qator vazifalar belgilanishi sohalarda 
olib borilayotgan islohotlarning bar-
davom boʻlishidan dalolatdir. Shu sabab 
ham nomzodimizga ovoz berish sifatli 
taʼlim-tarbiya va malakali tibbiy xizmat 
kafolatlanishiga zamin yaratishi shub-
hasizdir.

— Eʼtirof etmoq joizki, soʻnggi yillarda 
yurtimizda xalq maʼnaviyatini yuksaltirish, 
milliy adabiyot va sanʼatni rivojlantirishga 
katta eʼtibor berilmoqda. Bu boshqa 
mamlakatlar uchun oʻrnak va namuna boʻlib 
xizmat qilayotgani ham diqqatga sazovor.

Milliy sanʼatimizning noyob turlari 
tiklanib, oʻnlab yangi madaniyat va sanʼat 
muassasalari faoliyati yoʻlga qoʻyildi, 15 ga 
yaqin teatr, muzeylar tashkil etildi. 

Oʻzbekiston davlat filarmoniyasi, Milliy 
maqom sanʼati va Baxshichilik sanʼati 
markazlari, hududlarda namunaviy maqom 
va baxshichilik ansambllari, Teatr va kino 
arboblari uyushmalari samarali faoliyati yoʻlga 
qoʻyildi, “Bahor” davlat raqs ansambli qayta 
tashkil etildi.

Keyingi yillar davomida Yunus Rajabiy 
nomidagi Oʻzbek milliy musiqa sanʼati instituti, 
Botir Zokirov nomidagi Milliy estrada sanʼati 
instituti, Oʻzbekiston davlat xoreografiya 
akademiyasining Urganch filiali, Respublika 
musiqa va sanʼat kolleji hamda Nukus opera 
va baxshichilik maktabi tashkil etildi.

Yurtimizda maqom va baxshichilik 
sanʼatlari hamda hunarmandchilik boʻyicha 
xalqaro festivallar yoʻlga qoʻyildi.

Natijada xalqimizning qadimiy va 
betakror sanʼati dunyo hamjamiyatining 
yuksak eʼtirofiga sazovor boʻlmoqda. 
“Xorazm lazgisi” va baxshichilik sanʼati 
YUNESKOning Insoniyatning nomoddiy 
madaniy merosi reprezentativ roʻyxatiga 
kiritilgani buning yaqqol dalilidir.

Mamlakatimizda 15-aprel sanasi 
Madaniyat va sanʼat xodimlari kuni etib 
belgilandi.

Davlat muzeylarida har oyning birinchi 
yakshanbasi “Ochiq eshiklar kuni” deb 
belgilandi va fuqarolar muzey ashyolari va 
muzey kolleksiyalarini kirib koʻrish uchun 
davlat muzeylariga bepul kiritilishi belgilandi. 

Bugungi kunda ijodkor ziyolilarga doimiy 
gʻamxoʻrlik koʻrsatish, ularni moddiy va 
maʼnaviy jihatdan qoʻllab-quvvatlash, uy-
joy sharoitlarini yaxshilash borasida tizimli 
ishlar qilinmoqda. Toshkent shahrida 
ijodkorlar uchun koʻp qavatli uylar, Toshkent 
viloyatining Parkent tumanida zamonaviy 
dam olish maskani qurib berilgani ham 
buning yaqqol misolidir. 

Biz ayni shu sohadagi ishlar yangi 
bosqichga koʻtarilishini istasak, Shavkat 
Mirziyoyevni qoʻllab-quvvatlashimiz darkor.

— Oʻzbekistonda soʻnggi yillar-
da nomzodimiz Shavkat Mirziyoyev 
boshchiligida tashqi siyosatda misli 
koʻrilmagan oʻzgarishlar amalga 
 oshirildi.

Birinchi navbatda qoʻshni dav-
latlar bilan yaqin qoʻshnichilik, 
doʻstlik rishtalari va munosabat-
lari yoʻlga qoʻyildi, qardosh xalq-
lar oʻrtasidagi koʻp yillik “muzlar” 
eridi. Bordi-keldi tiklandi. Marka-
ziy Osiyo davlatlari bilan tashqi 
savdo aylanmasi hajmi ikki baro-
bardan ziyodga oʻsib, 2022-yil 
yakunida 7,5 milliard dollarni 
tashkil qildi.

Nomzodimiz tomonidan BMT, 
SHHT, MDH, TDT kabi qator nufuz-
li xalqaro maydonlarda ilgari suril-
gan tashabbuslar, qabul qilingan 
hujjatlar, rezol yutsiyalar mintaqaviy 
va global miqyosda xalqaro ham-
korlikni mustahkamlashda muhim 
ahamiyatga ega boʻlmoqda.

Nomzodimiz dasturida bundan 
buyon ochiq, pragmatik va faol 

 tashqi siyosat olib  borishni davom 
ettirish, Oʻzbekistonning siyosiy, 
savdo-iqtisodiy va madaniy-gu-
manitar sohalardagi tashabbusla-
rini xalqaro maydonda faol ilgari 
surish, Markaziy Osiyoda suv 
resurslaridan oqilona foydalanish, 
transport yoʻlaklarini rivojlantirish 
kabi masalalar borasidagi amaliy 
hamkorlikni sifat jihatidan yangi 
bosqichga olib chiqish vazifasi bel-
gilangan.

Bugun inson qadri ulugʻlangan, 
millati, tili va dinidan qatʼi nazar, 
har bir vatandoshimiz oʻz salohi-
yatini roʻyobga chiqarishi uchun 
barcha imkoniyatlar yaratilgan 
Yangi Oʻzbekistonda ana shunday 
keng qamrovli islohotlar shiddat bi-
lan davom etishi tarafdorimiz.

Biz yurtdoshlarimizni birdam 
boʻlib, Vatan ravnaqi uchun sadoqat 
va fidoyilik bilan xizmat qilib kelayot-
gan inson — Shavkat Mirziyoyev 
nomzodini qoʻllab-quvvatlab ovoz 
 berishga chaqiramiz!

2020-yildan esa REPO operatsiyalarini joriy 
etish orqali davlat qimmatli qogʻozlari bozorini 
takomillashtirish boʻyicha keng koʻlamli tadbirlar 
amalga oshirildi. Xususan, bozor ishtirokchilari sonini 
koʻpaytirish choralari koʻrildi. Bu muhim jihat. Nega 
deganda, ishtirokchilar qancha koʻp boʻlsa, likvidlik 
oshishiga hissa qoʻshadigan talab va taklif ham 
shuncha yuqori boʻladi.

Agrotarmoq

Yangicha yondashuvlar

— Malayziyadagi agrofirmada faoliyat 
yuritgan vaqtlarim Oʻzbekistondan keltiril-
gan meva-sabzavotlarni Kuala-Lumpurdagi 
kompaniyalarga tarqatardim, — deydi Dildo-
ra Otajonova. — Oʻsha kezlari bazoʻr 200-
300 kilogramm mahsulotni buyurtmachi-
larga yetkaza olganman.  Oʻzbekistonga 
kelgach, kuzatsam, xorijiy xaridorlar oʻn 
tonnalab mahsulotga buyurtma berar ekan. 
Yurtimiz meva-sabzavotlariga talab yuqori 
ekani, eksport qilish bilan bogʻliq imkoni-
yatlar meni Vatanimda qolishga undagan. 
Oʻzimizda bu sohada ishlash foydali, daro-
madi yuqori ekanini anglab yetganman. 

Bu yerdagi 10 oylik faoliyatidan soʻng 
D.Otajonova oʻzining “Teodora Goods” kom-
paniyasiga asos soldi. Kompaniya qishloq 
xoʻjaligi mahsulotlarining eksporti bilan 
shugʻullanib, hoʻl va quruq mevalar, sabza-
votlarni eksport qila boshladi. 

Aholining tadbirkor boʻlishiga amaliy 
yordam berilsa, barcha sohalar taraqqiy 
etadi. Yoshlar, xotin-qizlar biznesini yoʻlga 
qoʻyish, ishsiz aholi bandligini taʼminlash 
borasidagi amaliy saʼy-harakatlar koʻplab 
kichik tadbirkorlik subyektlarining oʻz 

Bunda davlat qimmatli qogʻozlari eng 
samarali va likvidli instrumentlardan biri 
hisoblanadi. Chunki REPO operatsiyalari-
da davlat qimmatli qogʻozlarini garov sifa-
tida ishlatish dolzarb muammolarni hal qi-
lish uchun zarur boʻlgan pul mablagʻlarini 
qisqa muddatda jalb qilishda qoʻl keladi. 
Qolaversa, bu bozor likvidligini oshirish 
va investorlar uchun sharoitni yaxshilash, 
investitsiya imkoniyatini kengaytirish, 

QIMMATLI 
QOG‘OZLAR BOZORI

MILLIY MAHSULOTLARIMIZNI 

DUNYOGA OLIB CHIQAYOTGAN QIZ

Xurshid TABIBOV,
O‘zbekiston Respublikasi valyuta birjasi boshqarma boshlig‘i,
Saida YOQUBOVA,
hisob-kliring palatasi boshlig‘i

U qanday rivojlanmoqda?

Qimmatli qogʻozlarni oldindan kelishilgan narxda xarid 
qilish majburiyati bilan sotiladigan bitimlar (REPO) — 
moliya bozorida likvidlikni taʼminlashda muhim ahamiyat 
kasb etadi. Shu bois, mutaxassislar unga iqtisodiy tizimning 
asosiy elementlaridan biri sifatida qaraydi. REPO bozorining 
rivojlanishi uning ishtirokchilariga qisqa muddatli 
moliyalashtirish imkonini beradi.

 pirovardida, mamlakat iqtisodiyotiga kapi-
tal oqimi koʻpayishida muhim omil boʻlib 
xizmat qiladi.

Shu jihatdan olib qaraganda, bugungi 
kunda Oʻzbekiston Respublikasi valyuta 
birjasida ushbu yoʻnalishdagi ishlarga 
jiddiy eʼtibor qaratilayotgani diqqatga 
sazovor. Binobarin, uning asosiy vazifalari 
sirasiga birja savdolari shaffofligi va sama-
radorligini taʼminlash, savdo maydonchala-

rini doimiy ravishda modernizatsiya qilish, 
shuningdek, moliyaviy xizmatlar ning yangi 
turlarini joriy qilish kabilar kiradi. 

Valyuta birjasi 1996-yildan buyon dav-
lat qimmatli qogʻozlar bozorida auksionlar 
tashkil etib kelayotgan boʻlsa, uning rivo-
jiga 2018-yilda yuz bergan oʻzgarishlar 
turtki berdi, desak mubolagʻa boʻlmaydi. 
Chunki aynan shu yildan eʼtiboran tash-
kilotda infratuzilmani keng koʻlamli 
oʻzgartirish va raqamlashtirish jozibali 

vositalarni joriy etish ishlari bilan birga 
boshlandi. Soʻng Val yuta birjasi davlat 
obligatsiyalari bozorida savdolar yanada 
takomillashtirilgan elektron savdo may-
donchasiga oʻtdi. Bu esa tranzaksiyalar 
samaradorligi va tezligini sezilarli dara-
jada oshirdi.

2020-yildan esa REPO operatsiyalarini 
joriy etish orqali davlat qimmatli qogʻozlari 
bozorini takomillashtirish boʻyicha keng 
koʻlamli tadbirlar amalga oshirildi. Xu-
susan, bozor ishtirokchilari sonini 
koʻpaytirish choralari koʻrildi. Bu muhim 
jihat. Nega deganda, ishtirokchilar qan-
cha koʻp boʻlsa, likvidlik oshishiga hissa 
qoʻshadigan talab va taklif ham shuncha 
yuqori boʻladi.

Albatta, mazkur bozorga yangi 
ishtirokchilarni jalb qilish uchun minimal 
risk darajasi bilan foyda olishi mumkin 
boʻlgan qulay investitsiya va infratuzilma 
muhitini yaratish talab etiladi. Bunga vosi-
tachilik mukofoti miqdorini optimallashti-
rish, tuzilgan bitimlar boʻyicha hisob-kitob-
larni va ularning hisobini yuritishni toʻliq 
avtomatlashtirish hamda soddalashtirish, 
shuningdek, shaffof savdo qoidalarini 
yaratish orqali erishiladi.

Bugungi kunda Oʻzbekiston Respub-
likasi valyuta birjasi platformasida davlat 
qimmatli qogʻozlari bilan REPO bitimlarini 
tuzish va amalga oshirishni samarali tash-
kil etish uchun tegishli qoida ishlab chiqil-
gan. Ushbu qoidada bitimlar uchun garov 
miqdorini hisoblash va majburiyatlarni 
bajarishning aniq tartibi koʻrsatilgan. Bino-
barin, shaffof qoidalar va teng sharoitlar 
bozor ishtirokchilariga risklarni baholash 
hamda toʻgʻri investitsiya qarorlarini qabul 
qilishda ayni muddaodir. 

Bundan tashqari, bitimlar hisobini yuri-
tish va ular boʻyicha hisob-kitoblarni amal-
ga oshirish jarayonini avtomatlashtirish, 
shuningdek, ilgʻor innovatsion texnologi-
yalardan foydalanish REPO operatsiyalari 

tuzilishini sezilarli darajada soddalashtirib, 
samaradorligini oshiradi. Shu maqsadda 
valyuta birjasi mutaxassislari tomonidan 
toʻlov hujjatlarini shakllantirish va Marka-
ziy bankning toʻlov tizimiga oʻtkazish ja-
rayonini innovatsion avtomatlashtirish 
boʻyicha “One-click” loyihasi joriy etildi.

Mazkur mexanizm REPO bitimi 
boʻyicha dastlabki sotib oluvchining va-
killik hisobvaragʻidan mablagʻlarni uning 
roziligisiz maʼlumotlarni verifikatsiya qil-
gan holda bir necha daqiqa ichida dast-
labki sotuvchining vakillik hisobvaragʻiga 
oʻtkazib beradi. Bu ehtimoliy xatolar xav-
fini kamaytiradi va hisob-kitob jarayonini 
tezlashtiradi. Aytish kerakki, “One-click” 
Oʻzbekiston Respublikasi valyuta birja-
sining davlat qimmatli qogʻozlari bozori 
infratuzilmasini modernizatsiya qilish 
boʻyicha keng koʻlamli loyihaning bir qis-
midir.

Shuningdek, ushbu tashabbus doira-
sida valyuta birjasi platformasida stan-
dartlashtirilgan muddatlar doirasida REPO 
savatini joriy etish orqali yaqin kelajakda 
ishtirokchilar uchun yangi savdo imkoni-
yatlarini taqdim etish rejalashtirilgan.

Bozor ishtirokchilarini ragʻbatlantirish 
maqsadida tarif siyosati faol ravishda 
optimallashtirilmoqda. Jumladan, vosi-
tachilik mukofoti miqdori kamaytirilyapti. 
Bozorni ommalashtirishda faol ishtirok 
etayotgan ishtirokchilar uchun turli bo-
nus va ragʻbatlantirish tizimi ishlab 
 chiqilmoqda.

Shunday qilib, dilerlararo REPO biti-
mining har bir tomonidan olinadigan 
vositachilik mukofoti miqdori sezilarli 
darajada kamaytirildi (0,015 foizdan 
0,0008 foizgacha). Bundan tashqari, 
Oʻzbekiston Respublikasi valyuta birjasi 
tomonidan REPO operatsiyalarini yana-
da ommalashtirish maqsadida ushbu 
operatsiyalar boʻyicha vositachilik mu-
kofotini vaqtincha undirmaslik toʻgʻrisida 
qaror qabul qilindi. Shuningdek, davlat 
qimmatli qogʻozlari auksionlarida bozor 
ishtirokchilari birlamchi bozorda sotib 
olingan DQQ uchun yakuniy toʻlovlarni 
bitimlar tuzilgan kundan keyingi ikkinchi 
savdo kunida amalga oshirishi  uchun 
barcha sharoitlar yaratilgan. Bu pul 
mablagʻini samarali boshqarish imkonini 
beradi.

Ushbu turdagi hisob-kitoblarni xalqaro 
standartlar talabiga muvofiq joriy etish 
davlat qimmatli qogʻozlari bozorining jozi-
badorligini oshiradi. Risklarni boshqarish 
tizimini takomillashtiradi. Bozorga koʻproq 
ishtirokchilar va investorlar, shu jumladan, 
xorijiy sarmoyadorlarni jalb qiladi. 

Bozorga yanada koʻproq ishtirokchi-
larni jalb qilish va likvidlik hajmini oshiruv-
chi vositalarni kengaytirish turli emis-
siya parametrlariga ega boʻlgan yangi 
turdagi obligatsiyalar paydo boʻlishga 
zamin yaratadi. Yaʼni davlat qimmatli 
qogʻozlarining xilma-xilligi turli ehtiyojlar 
uchun eng mosini tanlash imkonini be-
radi. Natijada bozor samaradorligi oshadi. 
Aynan shu maqsadda oʻtgan yilning oʻzida 
valyuta birjasi savdo maydonchasida bir 
qator yangi davlat qimmatli qogʻozlari tur-
lari joriy etildi.

Jumladan, muddati oʻn yil boʻlgan uzoq 
muddatli davlat obligatsiyalari. Ushbu 
vosita investitsiyalar samaradorligini 
taqqoslash uchun namuna boʻlib xizmat 
qiladigan koʻrsatkichlarni shakllantirishga 
imkon beradi. Shuningdek, sugʻurta kom-
paniyalari va pensiya jamgʻarmalarini jalb 
qilish orqali investorlar bazasini kengayti-
rishga hissa qoʻshadi.

Ikkinchisi, inflyatsiyaga bogʻliq davlat 
qimmatli qogʻozlari inflyatsiya bilan bogʻliq 
yoʻqotishlarni himoya qilish instrumenti 
hisoblanadi. Yana biri esa infratuzilmani 
rivojlantirishni maqsadli moliyalashtirish 
davlat qimmatli qogʻozlari. Bu infratuzilma 
loyihalariga homiylik qilish va uzoq mud-
datli mablagʻlarni jalb qilish uchun budjet 
taqchilligini qoplashga qaratilgan.

Umuman olganda, jarayon davom et-
moqda. Hozir mutaxassislarimiz valyuta 
birjasi maydonchalarida yangi turdagi 
davlat qimmatli qogʻozlari savdosini joriy 
etish orqali instrumentlar assortimentini 
yanada kengaytirishni nazarda tutuvchi 
bir qator loyihalar ustida ishlayapti. 

Oʻzbekiston umumiy xalqaro siyosiy, 
iqtisodiy va gumanitar makonga tobora 
integratsiyalashib bormoqda. Shu nuqtayi 
nazardan, valyuta birjasidagi bu kabi yan-
gilik va oʻzgarishlar, zamonaviy axborot 
texnologiyalari savdoning shaffofligini 
taʼminlab, raqobat muhitini rivojlantirish 
uchun zarur shart-sharoitlar yaratayotgani 
bilan ahamiyatlidir. 

Malayziyada tahsil olayotgan oʻzbek 
qizi u yerda oʻqish xarajatlarini 
qoplashga qiynalib qoldi. Taʼlimni 
davom ettira olmay, ingliz tili 
oʻqituvchisi, turoperator, agrofirma 
xodimi boʻlib ishladi...
Vizasini yangilash maqsadida 
Oʻzbekistonga qaytgan Dildora 
Otajonova hujjatlar tayyor boʻlishiga 
ikki oy ketishi va  bu vaqtda bekor 
yurmaslik uchun agrofirmaga ishga 
kiradi. Xalqaro bozorda oʻzbek 
mahsulotlariga talab yuqoriligini 
koʻrib, Malayziyaga ketish fikridan 
qaytdi. Yurtimizda bu sohada katta 
yutuqlarga erishish, daromad koʻrish 
imkoni borligiga amin boʻlgandi. 

 biznesini butun mamlakat miqyosida ken-
gaytirib, yirik kompaniyaga aylanishiga ta-
mal toshi boʻldi. Avvallari mahalliy bozorda 
ham haminqadar ishtirok etgan tadbirkorlar 
bugun tashqi bozorda oʻz nufuzi va bren-
diga ega boʻlib bormoqda. Bu jarayonda, 
albatta, soha rivojiga qaratilgan islohotlar-
ning ahamiyati katta. 

Prezidentning 2022-yil 21-dekabrdagi 
“Tadbirkorlik subyektlarining eksport faoli-
yatini qoʻllab-quvvatlashning qoʻshimcha 
chora-tadbirlari toʻgʻrisida”gi farmonida ma-
halliy mahsulotlarning yangi istiqbolli bozor-
larga kirib borishi uchun qulay shart-sharoit 
yaratish asosiy maqsad qilib belgilangan. 
Hujjatda eksportoldi va eksport bilan bogʻliq 
savdo operatsiyalarini moliyalashtirish 
 uchun ajratiladigan moliyaviy resurslar hi-
sobidan beriladigan kreditlarni oʻz vaqtida 
soʻndirib kelayotgan tadbirkorlik subyektlari-
ga kreditning soʻndirilgan qismiga mutano-
sib ravishda qoʻshimcha kreditlar ajratishga 
ruxsat berildi. Bu, oʻz navbatida, sohaga en-
digina kirib kelgan tadbirkorlarning oyoqqa 
turishi, yaxshi natijalarga erishishida muhim 
omil sanaladi. 

Sarmoyasiz ham biznes 
boshlash mumkin

Mustaqil ravishda kompaniya ochgan 
qizda zarur mablagʻ yoʻq edi. Ammo biznes-
ni boshlagan odam toʻxtab qolsa boʻlmaydi. 
Shuning uchun u kompaniya saytini ochib, 
savdo platformalarida mahsulotlar haqida 
eʼlon joylashtirdi. Uning baxtiga oʻlkamiz 
mevalari koʻplab xorij davlatlariga yaxshi 
tanish edi. Shu bois, Dildora dastlabki haf-
taning oʻzidayoq buyurtma qabul qildi.

— Ilk bor Fransiya kompaniyalari anor 
mahsulotiga buyurtma bergan. Keyinchalik 
Hindiston, Bangladesh, Koreya davlatlari-
dan ham talablar kelib tushgan. Biznes ning 
dastlabki uch yili men uchun sinov davri 
boʻlgan. Mahsulotni jahon bozori talablari-
ga mos tarzda yetkazib berishning oʻziga 
yarasha mashaqqati bor. Bundan tashqari, 
qaysi mevani qaysi paytda sovuqxonaga 
joylashtirish, ularni qanday qilib qadoqlash 
haqida yetarli maʼlumotga ega boʻlmasak, 
yutqazamiz. Shunday ham boʻlgan. 450 
tonna xurmo va 250 tonna uzumning sifatini 
buzib qoʻyganmiz. Tabiiyki, xarajatlar oʻzini 
oqlamagan. Bu kompaniyamiz uchun katta 
yoʻqotish edi. Shunda soha sirlarini toʻliq 
oʻrganishga, har turdagi meva-sabzavot bi-
lan alohida “til topishish”ga  harakat qilgan-
man, — deydi Dildora. 

Eksport sohasida mablagʻsiz biznes 
boshlashga koʻpchilik ishonmaydi. Ammo 

Dildora savdo platformalarida eʼlon bergach, 
ilk buyurtmachi xorijiy kompaniya toʻlovni 
oldindan amalga oshirdi. Ammo buning 
uchun ham mahsulotni taqdim qila olish, 
eksport jarayonining butun zanjirini bilish 
talab etiladi. Hikoyamiz qahramoni mana 
shu “oltin zanjir” halqalarini ustalik bilan 
tuzdi. Koʻpchilik shaharda, shinam ofisda 
oʻtirib faoliyat yuritayotgan bir vaqtda u yur-
timizning chekka qishloqlariga eksportbop 
mevalar izlab bordi. Eng sarxil mahsulotlar 
qishloqlarda, haqiqiy bogʻbonu dehqonlar 
qoʻlida ekaniga ishondi. 

Bu jarayon mirishkorlar uchun ham an-
chayin qoʻl keladi. Boisi, mahsulotni qanday 
saqlashni bilmagan dehqonlar pishiqchilik 
mavsumida hosilning katta qismini chi qitga 
chiqarib qoʻyar edi. Yosh qiz bogʻma-bogʻ, 
polizma-poliz yurib, meva-sabzavotlar-
ni eksportga tayyorlash, ularni saqlash, 
qadoq lash sirlarini oʻrgatadi. Shu tarzda 
barcha viloyatlardan mahsulot xarid qilishni 
yoʻlga qoʻyadi.

— Qishloq xoʻjaligi mahsulotlarini eksport 
qilishda eng asosiy muammo oʻrtadagi 
odamlar — brokerlar bilan ishlash jarayoni, 
— deydi D.Otajonova. — Eksportchilarning 

asosiy ishi brokerlar bilan bitadi. Ular mah-
sulotni tayyorlab qoʻyadi, eksportchi esa 
yukni ulardan olib ketadi. Muammo shun-
daki, brokerlar aksar hollarda kunlab dalada 
qolgan mahsulotni eksportga yoʻnaltiradi, 
meva solinadigan qutilarning tagiga sifat-
sizroq, ustiga esa sifatlisini joylashtiradi. 
Oqibatda mahsulotni mijozga topshirgan 
eksportchi yutqazadi. 

Eksportchi qiz oʻz faoliyatini takomillashti-
rish maqsadida yangi loyiha ustida izlanib, 
“Dalatech” platformasini yaratadi. Soha 
uchun qulaylik yaratadigan bu platforma 
fermer va tomorqa yer egalarini anʼanaviy 
savdodan onlayn savdoga oʻtkazadi. Tizim 
orqali mirishkorlar Oʻzbekistondagi barcha 
eksportchilarning roʻyxatini koʻra oladi. Ma-
salan, ular qaysi mahsulotni, qancha hajm-
da izlayotgani va qancha narx belgilangani 
bilan tanishadi. Va oʻz navbatida, mahsuloti-
ni taklif qiladi. Pirovardida, doimiy xaridorga 
ega ham boʻladi. Eksportchi esa qayerda 
qaysi mahsulot, qancha narxda sotilishi 
haqida xabardor boʻlib turadi.

Shuningdek, platformada har bir mah-
sulotning algoritmi ham ishlab chiqilgan, 
sovitish zanjirida mahsulot sifatini nazorat 

qilish bosqichlarini koʻrsatadigan tizim ham 
yoʻlga qoʻyilib, fermerlar har bir meva yoki 
sabzavotni qanday saqlash, sovuqxona-
dan qanday foydalanish kabi maʼlumotlarni 
oʻrganishi mumkin. 

Dildoraning aytishicha, eksportbop mah-
sulot topish, uni sifat nazoratiga javob bera-
digan holga keltirishning oʻziga yarasha siri, 
mashaqqatlari bor. 

— Odam “komfort zona”sidan chiqib, 
real vaziyatda muammolarni koʻrmaguncha, 
oʻqiganlari, internet tarmoqlarida koʻrganlari 
hayotdagidan butunlay farq qilishini tu-
shunmaydi. Biznesda ham shunday: bir 
joyda oʻtirish yaramaydi, har bir jarayonning 
ichi ga kirib borish, oʻrganish, muammolarga 
yechim topa bilish zarur. Biror muammo yoki 
turli qiyinchiliklarga navbatdagi masʼuliyatli 
vazifadek qarashga odatlanganman. Hozir 
yurtimiz meva-sabzavotlari deyarli bar-
cha davlatlarga eksport qilinadi. Ayniqsa, 
Rossiya, Xitoy, Koreya, Hindistonda  talab 
yuqori, — deydi Dildora.

Maʼlumot oʻrnida aytish joiz, 2023-yilning 
dastlabki toʻrt oyida xorijiy mamlakatlarga 
umumiy qiymati 256,1 million dollarlik 359,2 
ming tonna meva-sabzavot eksport qilin-
gan. Bu 2022-yilning mos davriga nisbatan 
6,5 foizga koʻp degani. Hozirda respub-
likamizda yetishtirilayotgan 80 turdan ortiq 
qishloq xoʻjaligi mahsulotlari dunyoning 66 
mamlakatiga eksport qilinyapti.

Meva-sabzavot va dukkakli mahsulot-
larning eksport hajmi 2016-yil bilan solishtir-
ganda, qariyb 2 barobar oshgan. Raqamlar 
zahmatkashlarning oʻz mehnatiga yarasha 
daromad koʻrayotganini hamda yurtimiz 
meva-sabzavotlari mahalliy bozorlarni 
taʼminlash bilan bir qatorda, jahon bozor-
larida ham munosib oʻringa ega ekanini 
koʻrsatadi. Bunday natija zamirida tadbir-
korlarning emin-erkin faoliyat yuritishi, jahon 
bozorlariga chiqishi uchun barcha imkoni-
yatlar yaratilayotgani va mana shu ishonch-
ga munosib mehnat yotadi. 

Feruza JO‘RAYEVA,
“Yangi O‘zbekiston” muxbiri

Jumladan, Prezidentning 2022-yil 
19-yanvardagi “Mahallalarda yoshlar bi-
lan ishlash tizimini tubdan takomillashtirish 
chora-tadbirlari toʻgʻrisida”gi tarixiy qarori 
asosida mahallalarda tashkil etilgan vertikal 
boshqaruv tizimi natijasida mahalla yosh-
lariga keng imkoniyatlar yaratildi. Yoshlar 
murojaatlarini koʻrib chiqish muddati 30 
kundan 5 kunga, yordam koʻrsatish 40 kun-
dan 16 kunga qisqartirilishiga erishildi. 14-
30 yoshdagi 9,1 million yigit-qizning ijtimoiy 
holati, bandligi va salomatligi bilan bogʻliq 
maʼlumotlar jamlanib, “Yoshlar balansi” 
shakllantirildi. Aynan yoshlar yetakchilari 
tavsiyasi asosida koʻrsatiladigan yordam 
turlari esa 11 tadan 25 taga yetkazildi.

Shu asosda uka-singillarimizni zamo-
naviy bilim va kasb-hunarlarni puxta 
egallagan, xalqaro maydonda raqobatga 
kirisha oladigan barkamol shaxslar etib 
tarbiyalash boʻyicha salmoqli ishlar amal-
ga oshirilmoqda. Eng muhimi, yoshlar bi-
lan doimiy muloqot olib borish, ularning 
bandligini taʼminlash, hayotda oʻz oʻrnini 
topishi, jamiyatning munosib aʼzolariga 
aylanishi, mehnat va turmush sharoitlarini 
yaxshilash vazifasi barchamizning kundalik 
faoliyatimiz mezoniga aylandi. Jumladan, 
yoshlar uchun yangi ish oʻrinlari yaratish, 
yosh tadbirkorlarga, ayniqsa, qizlarimizga 
hunarmandlik bilan shugʻullanishlari uchun 
kredit ajratish, ularni kasbga tayyorlash 
va malakasini oshirish, fermerlikni qoʻllab-
quvvatlash, farzandlarimizning taʼlim-
tarbiyasi, ularni sogʻlomlashtirish va boʻsh 
vaqtini mazmunli tashkil etish boʻyicha 
muhim qadamlar qoʻyildi.

* * *
Bu borada Yoshlar ishlari agentli-

gi tomonidan muayyan ishlar amalga 
 oshirilmoqda. Ayniqsa, yoshlar bandligini 
taʼminlash, ularni ijtimoiy, huquqiy, psix-
ologik qoʻllab-quvvatlash borasida “Yosh-
lar daftari” tizimi muhim ahamiyat kasb 
etmoqda. Quvonarlisi, 1-iyundan boshlab 
“Yoshlar daftari”ga kirgan talabalar uchun 

30-iyun – Yoshlar kuni
Alisher SAʼDULLAYEV, 
Yoshlar ishlari agentligi 
direktori

davlat tashkilotlarida ish haqi toʻlanadigan 
stajirovka tizimi joriy qilindi. 

“Yoshlar daftari” bilan ishlashda yosh-
larni animatsiya, dizayn, logistika operato-
ri, gid kabi zamonaviy kasblarga oʻqitishga 
ham alohida eʼtibor qaratiladi. Bu tizim bi-
lan maktablarning 10-11-sinf oʻquvchilari 
ham qamrab olinadi.

“Ibrat farzandlari” loyihasini katta umid-
lar bilan boshladik. Yoshlarimiz chet tillarni 
olis hududlarda ham bemalol oʻrgansin, 
professional oʻqituvchilardan sifatli taʼlim 
olsin, deb ushbu loyiha tashkil etildi. 

Buni qarangki, bir yil boʻlmasdan turib, 
darslarimizning koʻrishlar soni 10 millionga 
yetdi. Xususan, ingliz tilida eʼlon qilingan 
1-dars 600 mingdan ortiq, rus tili darsi esa 
400 mingdan ortiq koʻrildi.

Shuningdek, koreys, nemis, turk va 
arab tillari darslari ham yuz minglik dovon-
dan oshdi. Bu loyiha millionlab yoshlarning 

bilimini oshirishga xizmat qilishiga isho-
namiz!

“Yoshlar daftari” jamgʻarmalari 
mablagʻining kamida 40 foizi aynan kasb-
hunarga oʻqitishga yoʻnaltiriladi. Joriy yilda 
zamonaviy kasblarga kamida 25 ming 
nafar yosh oʻqitiladi. Ushbu daftar orqali 
taqdim etiladigan ijtimoiy-iqtisodiy xizmat 
turlari 2023-2024-yillarda 1,5 barobarga-
cha oshiriladi.

* * *
Shu oʻrinda 30-iyun — Yoshlar kuni mu-

nosabati bilan “Yoshlar oyligi” doirasida 

“Yangi Oʻzbekiston yoshlari, birlashay-
lik!” shiori ostida mamlakatimiz boʻylab 
oʻtkazilgan yoshlar festivallari va maʼnaviy-
maʼrifiy tadbirlar haqida ham toʻxtalib oʻtish 
zarur.

“Yoshlar oyligi” doirasida mahalla 
va tumanlarda boʻlib oʻtgan turli tadbir, 
loyiha, ommaviy sayillar va gala konsert-
lar navqiron avlod vakillarida unutilmas 
taassurot qoldirdi. Shuningdek, “Harbiy-
vatanparvarlik”, “Intellektual oʻyinlar”, 
“Sport-salomatlik”, “Madaniyat, sanʼat va 
turizm” haftaliklari oʻgʻil-qizlarning hayotiga 
oʻzgacha mazmun bagʻishladi. 

Oylik doirasida oʻtkazilgan “Besh 
tashabbus olimpiadasi”ning stol tennisi, 
shashka, yengil atletika, stritbol, strit-
vorkaut musobaqalari,  kasblar tanlovi 
(tikuvchilik, qandolatchilik, oshpazlik, hu-
narmandlik va sartaroshlik) va raqs muso-
baqalari yorqin taassurotlarga boy boʻldi.  
Gʻoliblikni qoʻlga kiritgan 900 nafardan or-
tiq ishtirokchi munosib ragʻbatlantirildi.

“Maʼrifat soati”, “Milliy qadriyatlar”, 
“Mehr-muruvvat va saxovat”, “Siz sev-
gan qahramon”, “Maʼrifat oqshomlari” 
loyihalari ga 184 mingdan ortiq yosh qam-
rab olindi.

Hududlarda “Yangi Oʻzbekiston yoshlari, 
birlashaylik!” shiori ostida oʻtkazilgan yirik 
gala konsert va ommaviy yoshlar sa yillarida 
1 milliondan ortiq yigit-qiz ishtirok etdi.

* * *
Imkoniyati cheklangan in-

sonlarning maʼlum sohalarda 
yetuk kadr boʻlib yetishishi, 
faoliyat yuritishiga koʻmak be-
rish har bir davlatning ustuvor 
vazifalaridan hisoblanadi. Shu 
bois, mamlakatimizda nogiron-
ligi boʻlgan yoshlarni har tomon-
lama qoʻllab-quvvatlash, ularning 
bandligiga koʻmaklashish hamda ijti-
moiy faolligini yanada oshirishga alo-
hida eʼtibor qaratilmoqda. 

Jumladan, chin yetim, nogiron, Meh-
ribonlik uyida tarbiyalangan va boquv-
chisini yoʻqotgan 729 talabaning 2,1 mil-
liard soʻmlik toʻlov-shartnoma mablagʻlari 
qoplab berildi. Ijtimoiy himoyaga muhtoj 
yoshlarning muddatli harbiy xizmatni 
oʻtash badali, ogʻir kasallikka chalingan 
va psixologik maslahatga muhtoj yosh-
larga davolanish bilan bogʻliq xarajatlari 
uchun subsidiya ajratilgani navqiron av-
lod vakillariga qaratilgan eʼtiborning yana 
bir yorqin namunasidir.

Shuningdek, nogironligi boʻlgan, ijtimoiy 
himoyaga muhtoj hamda iqtidorli yosh-
lar uchun “Inklyuziv Oʻzbekiston” bepul 
sayohati hamda  Mehribonlik uyi, “SOS 
Oʻzbekiston bolalar mahallalari” uyush-
masi va oilaviy bolalar uylari bitiruvchilari 
uchun “Iqtidor” kasb-hunar oromgohi loyi-
halari oʻtkazilmoqda.

* * *
Oʻzbekistonda olib borilayotgan yosh-

larga doir davlat siyosati va uning amaliy 
natijalari jahon hamjamiyatida katta qizi-
qish uygʻotayotir. Natijada Oʻzbekiston 
2018-yilda Shanxay hamkorlik tashkiloti 
Yoshlar kengashiga, 2020-yilda Mustaqil 
Davlatlar Hamdoʻstligiga aʼzo mamlakat-
larning Yoshlar ishlari boʻyicha kengashi-
ga, 2021-yilda esa Osiyoda hamkorlik va 
ishonch choralari boʻyicha kengashning 
Yoshlar boʻyicha kengashiga teng huquqli 
aʼzo sifatida qabul qilindi. 

Mamlakatimizda “Markaziy Osiyo yosh-
lar forumi”, SHHTga aʼzo mamlakatlar 
Yoshlar kengashining 15-yigʻilishi, SHHT 
mamlakatlari yoshlari oʻrtasida eng yaxshi 
startap loyihasi” tanlovi, Turkiy davlatlar 

tashkiloti IV Yosh liderlar forumi oʻtkazilib, 
Buxoro shahri “Birinchi turkiy dunyo yosh-
lar poytaxti”, 2022-yil turkiy dunyoda “Yosh-
lar tashabbuslarini qoʻllab-quvvatlash yili” 
deb eʼlon qilindi.

Joriy yil 193 davlatning yoshlar siyo-
satiga masʼul vazirlik va idoralar rahbarlari 
ishtirokida boʻlib oʻtgan BMTning Iqtisodiy 
va ijtimoiy kengashi — “ECOSOC-2023” 
yoshlar forumida Oʻzbekiston delegatsi-
yasi ham ishtirok etdi. Mazkur forum yosh-
larning BMTdagi siyosiy munozaralarga 
hissa qoʻshishi uchun asosiy platforma 
boʻlib, qatnashchilar oʻz tajribalarida duch 
kelayotgan muammolarga innovatsion 
yechimlar berish yuzasidan fikr almashdi. 
Biz forumda Oʻzbekistonda qizlar taʼlimini 
qoʻllab-quvvatlash, yoshlarni tadbirkor-
likka jalb etish, ularni ish bilan taʼminlash 
borasida amalga oshirilayotgan ishlarni, 
jumladan, yangilangan Konstitutsiyamizda 
yoshlarning huquqlari mustahkamlanayot-
gani, umuman, yurtimizdagi yoshlar bilan 
ishlash tajribasi xususida maʼlumot berdik.

Bundan tashqari, dunyo miqyosida 
katta yutuqlarga erishgan oʻzbekistonliklar 
faoliyatini yoshlarga yetkazish maqsadida 
“Oʻzbekistonlik” loyihasi yoʻlga qoʻyildi. 
“Speys-iks”, “Tesla” kompaniyalarida ish-
layotgan vatandoshlar haqida ikkita film 
tasvirga olinib, efirga uzatildi. 

* * *
2016-yil 14-sentabrda imzolangan 

 “Yoshlarga oid davlat siyosati toʻgʻrisida”gi 
qonun yangi Oʻzbekiston yoshlari ning 
huquq va erkinliklarini taʼminlashda 

 mustahkam huquqiy asos boʻlib xizmat 
qilmoqda. Biroq mamlakatimizda yoshlar 
siyosati sohasida amalga oshirilayotgan 
tub islohotlar, qonun hujjatlariga kiriti-
layotgan oʻzgartirishlar mazkur qonunni 
zamon talablaridan kelib chiqib, takomil-
lashtirishni taqozo etmoqda. Shularni 
inobatga olgan holda, mazkur qonunga 
oʻzgartirish va qoʻshimchalar kiritilib, 
yanada takomillashtirilmoqda. 

Yoshlarga oid davlat siyosatini samarali 
tashkil etish hamda yoshlar bilan ishlash va 
ularning intilishlarini qoʻllab-quvvatlashga 
qaratilgan “Yangi Oʻzbekiston yosh-
lari taraqqiyoti” strategiyasi ham ishlab 
chiqilmoqda. Strategiya mazkur so-
hani 2030-yilgacha rivojlantirish, ushbu 
yoʻnalishda erishiladigan aniq maqsadli 
indikatorlarni belgilash hamda yoshlarni 
Vatanga sadoqat ruhida tarbiyalashga qa-
ratilgan vazifalarni oʻz ichiga oladi.

* * *
Bunday islohotlar tobora takomil-

lashib, yangicha bosqichda davom et-
moqda. Jumladan, yoshlar siyosati so-
hasidagi ishlar natijadorligini oshirish 
hamda ular bilan ishlash tizimini yanada 
takomillashtirish maqsadida yoshlar bi-
lan ishlash boʻyicha samarali tizim joriy 
qilindi. Yaʼni 14 yoshdan 30 yoshgacha 
boʻlgan 9 million nafar yoshlarning ij-
timoiy ahvoli, qobiliyati va qiziqishlari 

oʻrganilib, 3 toifaga ajratildi. Ular bilan 
manzilli, aniq mezonlar asosida “mahal-
ladan vazirlikkacha” tizimi asosida ish-
lanmoqda.

Birinchi bosqichda “qizil” toifaga kiritil-
gan, davlatning gʻamxoʻrligi va eʼtiboriga 
muhtoj yoshlar har bir vazir va uning 
oʻrinbosarlari, viloyat, tuman va shahar 
hokimlari, sektor rahbarlari, rektorlar, 
Milliy gvardiya va harbiy qism koman-
dirlariga nomma-nom biriktirildi. Ular 
endi oʻz himoyasidagi oʻgʻil-qizlarning 
kasb-hunar oʻrganishiga, kredit, sub-
sidiya va kafillik olish orqali bandligiga 
koʻmaklashmoqda.

Ikkinchi bosqichda “sariq” toifadagi — 
turmush taqozosi bilan rasmiy sektordan 
ish topa olmagan, lekin iqtisodiy faol 4,6 
million yoshning hayotda oʻz oʻrnini topishi-
ga yordam berilayotir.

Uchinchi bosqichda “yashil” toifaga 
kiritilgan — yaxshi oʻqiyotgan, tadbirkor-
ligini yoʻlga qoʻygan, rasmiy sektorda ish-
laydigan, qobiliyati bor, ijtimoiy faol boʻlgan 
4,4 million oʻgʻil-qiz bilan ham alohida ish-
layapmiz. Yoshlar bilan ishlashning amal-
dagi tizimini takomillashtirish, yangilashga 
doir oʻzgarishlar nihoyatda hayotiy boʻlib, 
oʻtgan vaqt davomida toʻplangan tajriba-
larning mahsulidir. 

* * *
Bunday islohotlar toʻxtab qolmaydi, 

aksincha, yoshlarni har tomonlama 
qoʻl lab-quvvatlash, ularga yanada 
koʻproq imkoniyat va sharoitlar yaratish 
borasida yangicha yondashuvlar asosida 
keng koʻlamli islohotlar olib boriladi. Fur-
satdan foydalanib, barcha Oʻzbekiston 
yoshlarini Yoshlar kuni bilan samimiy 
qutlayman. Ularga sihat-salomatlik, 
ulkan muvaffaqiyatlar tilayman. Ilm 
oʻrganishdan, koʻzlagan maqsadlaringiz 
sari dadil qadam tashlashdan aslo char-
chamang!

ISLOHOTLAR TO‘XTAMAYDI

Yuksalish pallasi

YANGILANISHLAR EPKINI
mening faoliyatimda

Mamlakatimizda soʻnggi 
yillarda amalga oshirilayotgan 
islohotlar natijasini bugun 
har birimiz hayotimizdagi 
yangiliklar, ijobiy oʻzgarishlar 
misolida koʻrib turibmiz. 
Men ham yoshlar siyosatiga 
doir amalga oshirilayotgan 
islohotlarning faol ishtirokchisi 
sifatida bu oʻzgarishlar, 
yangilanishlar epkinidan 
bir necha bor bahramand 
boʻlganman.

Mohistara 
MUHAMMADYUNUSOVA,
O‘zbekiston Respublikasi 
Prezidenti huzuridagi Davlat 
boshqaruvi akademiyasi 
doktoranti

2017-yil sentabr oyida Oʻzbekiston 
Respublikasi Prezidentining Birlash-
gan Millatlar Tashkiloti Bosh Assam-
bleyasida soʻzlagan nutqini  nafaqat 
xalqimiz oʻgʻil-qizlari, balki butun dun-
yo yoshlari katta mamnuniyat bilan 
kutib oldi.  Men BMT 72-sessiyasining 
yoshlar muloqotida qatnashishga mu-
vaffaq boʻldim. Oʻzbekiston yoshlariga 
yaratilayotgan imkoniyat va sharoitlar 
haqida oʻzga yurtlik tengdoshlarimga 
gapirib berish imkoniyati boʻldi. Yurtimiz 
bilan chet davlatda faxrlanish tuygʻusini 
aynan oʻsha payt his qildim. 

2019-yil 2-sentabr kuni Oʻzbekiston 
Respublikasi gender tenglik siyosati 
borasida unutilmas sana boʻldi. Xo-
tin-qizlarning huquq va  erkinliklarini 

taʼminlash maqsadida ularni tazyiq va 
zoʻravonlikdan himoya qilishga qaratil-
gan qonun qabul qilindi. Bu bilan nozik 
xilqat vakillarining koʻksiga shamol 
tegdi. 2020-yilda respublikamiz bar-
cha hududlaridagi yosh ayol va qizlar 
muammolarini oʻrganish, ularni hal qi-
lish bilan shugʻullanib kelgan “Qizlar 
ovozi” klubi koordinatori sifatida faoliyat 
yuritgan paytlarim ushbu islohotlar nati-
jasining guvohi boʻldim. Shiddat bilan 
oʻzgarayotgan zamonga mos ravishda 
amalga oshirilayotgan yangilanish-
lar chekka qishloqlardagi xotin-qizlar 
hayotida ham aks etib boryapti. Talaba 
xotin-qizlarga imtiyozli taʼlim krediti 
ajratilayotgani, qolaversa, 2022-2023- 
oʻquv yilida magistratura bosqichidagi 
xotin-qizlar xarajatlari davlat tomoni-
dan qoplab berilayotgani biz, yosh-
larga qaratilayotgan yuksak eʼtiborning 
ifodasidir. Bu men va boshqa tengqur-
larimga ilm-fan bilan shugʻullanishimiz 
uchun katta  turtki boʻldi. Jumladan, 
2019-2020-oʻquv yilida “El-yurt umidi” 

jamgʻarmasining stipendiyasi sovrindori 
boʻlib, AQSHning xalqaro Vebster uni-
versitetida magistrlik darajasini olishga 
muvaffaq boʻldim. Hozir   gender teng-
likning milliy xususiyatlari borasida ilmiy 
ishim ustida ishlayapman.

Isteʼdodli yoshlarni qoʻllab-
quvvatlash, yoshlarning siyosiy faol-
ligini oshirish maqsadida 2020-yili 
Oʻzbekiston Respublikasi Senati qoshi-
da 100 va Qonunchilik palatasi qoshida 
250 nafar faol va tashabbuskor yosh-
larni birlashtirgan Yoshlar parlamentlari 
faoliyati yoʻlga qoʻyildi. Shu yili Oliy Maj-
lis Senati huzuridagi Yoshlar parlamenti 
raisi sifatida faoliyat yuritganimda ham 
bugunning yoshlari amalga oshirilayot-
gan barcha islohotlardan xabardor 
ekani, ularda milliy gʻurur shakllanga-
nini koʻrish qiyin emasdi.

Soʻnggi olti yilda yurtimiz ravnaqi-
ga munosib hissa qoʻshib kelayotgan 
isteʼdodli va fidoyi yoshlarning 758 na-
fari davlat mukofotlariga sazovor boʻldi. 
2021-yil Yoshlar kunida men ham 

ana shu baxtiyor yigit-qizlar qatoriga 
qoʻshildim. “Kelajak bunyodkori” dav-
lat  mukofoti bilan taqdirlandim. Uzoq 
muddat qalbimni qamrab olgan oʻsha 

hayajon oʻz ustimda yanada koʻproq 
ishlashga, yurtimiz ravnaqi yoʻlida faqat 
olgʻa intilib, tinmay mehnat qilishga un-
dab keladi.

Boshlanishi 1-betda

Yanada ko‘proq imkoniyat va sharoitlar yaratiladi

Yoshlarga oid

Millat fidoyilari 

“UMID UCHUN KECHMAK 
KERAK BU CHO‘LDAN...”

Muslimbek ALIJONOV,
Vazirlar Mahkamasi huzuridagi 
Qatag‘on qurbonlari xotirasi 
davlat muzeyi 
katta ilmiy xodimi

Biroq ana shunday ogʻir jarayonlarda 
ham XIX asr oxirida yuzaga chiqqan jadid 
taraqqiyparvarlarining ijtimoiy-siyosiy 
gʻoyalari XX asrning boshlariga kelib, siyo-
siy va amaliy ahamiyatga aylana oldi. Gar-
chi jadid taraqqiyparvarlari bu kurashda 
jismoniy jihatdan magʻlubiyatga uchragan 
boʻlsalar-da, maʼnaviy gʻolib boʻlgan holda, 
keyingi davr avlodlarining qalbida ozodlikka 
intilish, islom dini va aqidasiga boʻlgan sado-
qat, yosh avlodda yorqin kelajakka  ishonch 
tuygʻularini shakllantirishda oʻzlaridan 
chuqur iz qoldirdi. Bu tarixiy jarayonlarning 
kechishida Gʻozi Yunusning ham oʻziga xos 
oʻrni va roli bor. 

Gʻozimahamat Mahamatyunus oʻgʻli — 
Gʻozi Yunus 1887-yilda Toshkent shahridagi 
imoratsoz usta Mahamatyunus va maktab-
dor Zulfiya otin oilasida dunyoga kelgan. 
Gʻozimahamat ilk taʼlimni onasidan olib, 
xat-savodini chiqaradi. Bu haqida uning oʻzi 
quyidagilarni yozadi: “Ibtidoi tahsilim eski 
maktabda boʻlub, yoshim 15 ga kirganda 
Baroqxon madrasasina tahsilga kirub, 8 
yil istiqomatimda “Avvali ilm”dan boshlab, 
“Aqoid”ga yetdim”. 

Jadidshunos olim Sirojiddin Ahmad 
Gʻozi Yunusning madrasani davom ettirishi-
ga iqtisodiy imkoniyati yoʻl qoʻymaganini 
taʼkidlasa, filologiya fanlari doktori Gʻafur 
Umurzoqov, aksincha, u madrasada tahsil 
olib, fors, arab, turk tillarini mukammal egal-
lagani, oʻqishni tamomlagach, unga “mulla” 
unvoni berilgani, hatto mudarrislikka ham 
taklif etilgani, biroq bosmaxona ochishga 
doir rejalari sabab taklifni rad etganini yo-
zadi. Avlodlari qoʻlida saqlanib qolgan ilmiy 
merosi va oʻgʻli Toʻlqin Gʻoziyevning xotira 
daftarlarini oʻrganish jarayonida guvohi 
boʻldikki, Gʻozi Yunus oʻziga toʻq va boy 
oiladan boʻlib, hech qachon otasi bilan su-
voqchilik qilmagan va iqtisodiy qiyinchilikda 
yashamagan. 

“Mehnat va matbuot qahramoni” unvoni bilan 
taqdirlaydi. 

1922-yilning boshiga kelib, “Inqilob” 
jurnalining tahrir hayʼati aʼzosi etib bel-
gilanadi. 1922-yil sentabr oyida Samar-
qandda chop qilinadigan “Kambagʻallar 
tovushi” gazetasini jonlantirish maqsadida 
Turkiston KP Samarqand viloyat ijroiya 
byurosi Gʻozi Yunusni ushbu gazetaga 
masʼul muharrir etib tayinlaydi. Shu yilning 
oʻzida Samarqandga yana qaytib, “Zaraf-
shon” gazetasini tashkil qilishda ham jon-
bozlik koʻrsatadi. 

Bu toʻgʻrida maʼrifatparvar Hoji Muʼin 
“Samarqand matbuotining tarixi” maqola-
sida: “Turkiston jumhuriyatining markaziy 

firqa qoʻmitasi Samarqandda “Zarafshon” 
otligʻ muntazam bir gazeta chiqarish uchun 
oʻrtoq Gʻozi Yunusni tayinladi. Gʻozi oʻrtoq 
Toshkentdan bir necha pud yangi harf, 150 
pudcha yaxshi oq qogʻoz va ikkita huruf-
chini (harfchini — M.Alijonov) keltirib, bu 
yerda “Zarafshon” gazetasini chiqara bosh-
ladi. Gʻozi oʻrtoq bu gazetani har jihatdan 
yaxshigʻina yoʻlgʻa qoʻygach, oʻzi 1923-yilning 
boshlarida Toshkandga ketdi”, deb yozgan 
edi. Gʻozi Yunus Samarqanddan qaytib kel-
gach, “Turkiston” gazetasida (1923-yil) boʻlim 
mudiri va masʼul muharrir vazifalarida ishladi. 
1922-1924-yillarda “Turkiston”, 1924-yil de-
kabrdan boshlab “Qizil Oʻzbekiston” gazeta-
sida boʻlim mudiri sifatida faoliyat koʻrsatdi. 
Orada (1923-yilda) “Mushtum” jurnalining 
asoschilaridan biri boʻlishga ham ulgurdi. 

Gʻozi Yunus shu darajada faol jamoat-

chi ediki, u 1917-yildanoq siquvga olina 
boshlanib, bir muncha muddat qamoqda 
ham yotadi. U donos (chaqimchilik) sabab 
qamalganiga ishora qilgan holda, oʻzining 
“Turma xotiralari yoxud haqsizlik kasofati” 
nomli sheʼriy dostonida quyidagicha yozadi:

Aytadurman quloq soling, muddaoni, 
Turkistonni zaharlagan bir baloni…
Bizdan agar koʻtarilsa ushbu illat,
Taraqqiyda javlon urgay bizning millat.
Donos erur haqiqatda bizga balo,
Qancha ellar donos bilan boʻldi ado.

1925-yildan boshlab Gʻozi Yunus qay-
tadan siquvga olinadi. Bunga “Mushtum” 

jurnalida “Ottoʻrva soqol” imzosi bosilgan 
“Yerlilashdirish fokusi” va “Oqpadar” taxal-
lusi ostida eʼlon qilingan “Yerlilashdirish te-
varagidagi loʻttibozliklar” maqolalari sabab 
boʻlgan. Ayniqsa, “Qizil Oʻzbekiston” gazeta-
sining 245-sonida eʼlon qilingan “Hoʻl balo” 
maqolasi uning jinoyat ishiga tirkalganiga 
qaraganda bolsheviklar hukumatining qat-
tiq noroziligiga sabab boʻlgan. Gʻozi Yunus 
ushbu maqolasida: “Bu kun mamlakatimizda 
boʻlib turgʻon buzgʻunchiliq va yaramasliqlar 
toʻgʻrisida kundalik matbuotda yozilib turgʻon 
dod-hasratni bir yerga toʻplasangiz, es ketar 
darajada bir dahshat koʻz oldingizga kelib 
bosadir. Atrofni tamom har xil banditlar, 
oʻgʻrilar, jinoyatchilar bosqon”, deb yozadi. 

Muallif bunga sabab sifatida ilgarilari har 
bir shahar va har bir qishloqlarda xalqning 
pishiq hisobi  yuritilganini, shuningdek, chet-

dan kim kelishidan qatʼi nazar, roʻyxatga 
olinganini, hozir esa bu amaliyot tashlab 
qoʻyilganini qayd etib, mahalliy hokimiyat-
ning ish uslubini tanqid qiladi. Albatta, bun-
day tanqidlar shoʻrolar hukumatining naza-
ridan chetda qolmasdan, matbuotda uning 
shaxsiyati va ijodidan ayb axtarish avj oladi. 
Jumladan, xuddi shu “Qizil Oʻzbekiston” 
gazetasining 1928-yil 30-mart kungi soni-
da Mamat Hasan (Muhammad Hasan)
ning “Gʻozi Yunusning baʼzi “tabdilot” va 
“tatbiqotlari” nomli maqolasi eʼlon qilinadi. 
Jadidshunos olim Sirojiddin Ahmedovning 
taʼbiri bilan aytganda, maqola muallifi Gʻozi 
Yunusni “hunvaybinchasiga” urib chiqadi. 
Maqolada Gʻozi Yunus tomonidan tarjima va 
tabdil qilingan “Hoy Sharq”, “Oktyabr gullari” 
va “Xonning sevgisi” pyesalarini “xolisona” 
tahlil qiladi. Unda, eng avvalo, inqilobchi 
siymosiga taʼrif berib, odatda inqilobchi 
deganda insonning koʻz oldida umidsizlik, 
yigʻi-sigʻi degan narsani bilmaydirgan, pro-
letariat mafkurasi bilan sugʻorilgan, unga 
sodiq boʻlgan temir irodali kishining qiyofasi 
gavdalanishini yozib, Gʻozi Yunus asarlarida 
shunday inqilob kishisi tasvirlanmaganini 
tanqid ostiga oladi. 

Jumladan, Mamat Hasan: “Gʻozi Yunus-
ning inqilobchilari tamom boshqacha. Biz 
“Hoy Sharq”da uning bir inqilobchisi bilan 
tanishdik (nozik koʻngilli, 21 yoshliq yigʻloq 
bir talaba)”, deb yozib, uning qahramon-
lari davr inqilobiy ruhiyatiga salbiy taʼsir 
koʻrsatayotganini taʼkidlaydi. Keyinchalik 
xuddi shu muallif tomonidan “Kommunist” 
jurnalida “Nafis adabiyot maydonida pro-
letariat mafkurasi uchun kurash masalasi” 
nomli maqola ham Gʻozi Yunus atrofida qora 
bulutlarning yanada quyuqlashishiga sabab 
boʻladi. Shundan soʻng Gʻozi Yunus ishlab 
kelayotgan davlat nashriyotidan boʻshab, 
1929-yil aprel-may oylarida “Sharq haqiqati” 
gazetasida texnik muharrir, 1929-yil iyundan 
to 1936-yil iyun oyigacha “Qishloq xoʻjaligi” 
jurnalida musahhih lavozimida faoliyat 
koʻrsatdi va qatagʻon qilinishiga yaqin bu 
yerdan ham sababsiz boʻshatib yuborildi. 
Voqealar tezlik bilan rivojlanib, OGPUning 
vakolatli vakilligi Oʻrta Osiyo boshqarmasi-
ga Gʻozi Yunus shaxsiyatiga doir boʻhton va 
tuhmatlardan iborat chaquvlar kela boshlay-
di. Natijada Gʻozi Yunus 1937-yil 6-avgustda 
qamoqqa olinadi.

Gʻozi Yunusning turmush oʻrtogʻi Xadi-
cha ayaning quyidagi xotiralari oʻsha yillar-
ning dahshatli manzarasini chizishda bizga 
ancha yordam beradi: “1937-yil 20-oktabr 
soat sakkizlarda eshik taqilladi. Ochganimni 
bilaman, 9-10 nafar militsiya xodimi, bular-
dan boshqa yana 2-3 kishi oddiy fuqaro kiyi-
mida. Hammasi yopirilib uyga kirishdi-yu, 
eshikni mahkam yopib olishdi. Shulardan 
biri dagʻdagʻa bilan gap boshladi:

— Uyda sizdan boshqa kim bor?
— Bolalarim.
Men ularni boshlab, bolalar ovqatlanayot-

gan xonaga olib kirdim. Qizlarim sakrab turib 
(chaynab turgan noni bilan), salom berishdi. 
Salom javobsiz qoldi. 

— Gap bunday. Sizlar bugundan 
qamoq qa olinasizlar, shuning uchun har 
biringiz oʻzingiz koʻtara oladigan darajada 
kiyim-kechak, koʻrpa-yostiq olvoling. Taom-
lardan hech narsa olmanglar. Ehtimol, 
soʻroq qilib qaytarib yuborishar, — dedi 
haligi gap boshlagan kishi. Koʻylak, libos va 
bir donadan koʻrpa-yostiq oldik. Men mabo-
do “uchrab qolsa berarman”, deb erim ning 
kostyumini kiyib oldim. Erim 6-avgustda 
qamoqqa olib ketilganida bitta koʻylakda 
ketgan edi. 

Meni Toshturmada olib qolib, qizlarimni 
baqirtirib, boshqa joyga olib ketishdi. Ka-
meraga kirishdan oldin qilinadigan ish-
laridan keyin kameraga kiritishdi. Kirib 
qarasam, toʻla ayollar. Bularning yarmidan 
koʻpini taniyman… Ayollar orasida Sobira 
Xoldorova — Fayzulla Xoʻjayevning xotini, 
xullas, jamoat jam. Choʻlpon akaning xotini 
Katya yugurib kelib, meni quchoqlab oldi. 
Chunki u meni yaxshi bilardi. Moskvaga 
borganimizda Choʻlpon aka ning uyida 
mehmon boʻlganmiz va men shu yerda 
turgandim. Ular Toshkentga kelsa, bizning 
uyimizda turardi. Bordi-keldimiz quyuq 
edi…

Meni tergovga olib borishganida, Ashura-
li Zohiriyni ham olib ketishayotgan ekan, 
tanib qoldim, koʻrishdik, soʻrashdik. Menga 
sabr-toqat tiladi. “Domladan (Gʻozi Yunus 
nazarda tutilmoqda — 

M.Alijonov) boshqa hammamiz bir joy-
damiz”, dedilar.  

Bir kuni meni qamoqxonaga olib kelgan 
odam garmushkadan “Xadicha opa kim?” 
deb soʻradi. Meni koʻrsatishdi. Navbatim 
kelib, togʻorachani ovqatga tutayotganimda, 
sekin-asta bir necha bukilgan qogʻoz ham 
berdi. Sobira Xoldorova darrov qoʻlimdan 
oldi — bu Choʻlpon akaning menga va 
men bilan birga boʻlgan oʻzbek ayollariga 
atab yozilgan sheʼri ekan. Choʻlpon aka 
Katyaning shu kamerada ekanini bilmasdi. 
Sheʼrda bizlarni zamona qahramonlari qilib 
koʻrsatgan, shaʼnimizga samimiy madhiya-
lar aytib, koʻnglimizni koʻtargan edi. Sobira 
Xoldorova oʻzining jarangdor ovozi bilan 
mazkur sheʼrni ketma-ket, bir necha marta 
shoirona qilib oʻqidi, bizlar rohatlanib, zavq 
bilan eshitdik. 

 Bizlarni galma-gal ikki-uchta qilib ham-
momga kir yuvdirgani olib borishardi. Men 
shunday kezlarda doim erimning kostyu-
mini kiyib borardim. Mabodo koʻrib qolsam, 
berarman derdim. Bir gal hammomning 
narigi boʻlak eshigi ochilib, meni birov cha-
qirdi. Qarasam, erim. Darhol oldiga bordim. 
Koʻrishdim, yigʻladim, kostyumini berdim. 
Menga tasalli berdi, hech bir gunohi yoʻqligi, 
Xudo xohlasa, chiqib ketishini aytdi. Shu 
ondayoq olazarak boʻlib, tezda chiqib ketdi. 
1938-yilning aprel oylari edi. Bu uchrashuv 
oxirgi uchrashuv boʻlib qoldi. Umr boʻyi tak-
ror-takror koʻz oldimdan, xayolimdan shu 
uchrashuv oʻtib turadi. Mana, yoshim yuz-
dan oshgan boʻlsa ham oʻsha kunlarni unuta 
olmayman…”. 

Gʻozi Yunus oʻz davrining yetuk ziyolisi 
sifatida farzandlariga ham yaxshi taʼlim-
tarbiya berishni muhim deb hisoblagan, 
shu bilan birga, davr ziyolilari bilan ya-
qindan doʻst-birodar boʻlgan, ularni qattiq 
hurmat qilgan. Bu toʻgʻrida adibning oʻgʻli 
Toʻlqin Gʻoziyevning quyidagi xotiralari 
muhim ahamiyatga ega: “Otam Gʻozi Yu-
nus basavlat va nihoyatda mehnatkash 
inson edi. U kuniga 3-4 soat uxlab, faqat 
ijod bilan shugʻullanardi. Uyimizga tez-tez 
Abdulla Qodiriy, Choʻlpon, Elbek, Ashurali 
Zohiriy kabi yozuvchi-shoirlar kelib, yoz-
gan asarlarini muhokama qilardi. Bir qiziq 
voqea yodimda qolgan. Bir kuni onam 
otam ga eʼtiroz bildirib, “Oʻrtoqlaringiz uyga 
kelsa, ularning tagiga mening yangi koʻrpa-
toʻshaklarimni solmang, kir qilib yuborish-
yapti”, deb shikoyat qiladi. Shundan soʻng 
otam Chorsu bozoriga tushib, yangi koʻrpa-
yostiqlarni uyga sotib olib kelib, onamga 
qarata “Koʻrpa-toʻshaklaringni yigʻishtirib 
olaver, mana bularni sol. Ular mening 
doʻstlarim, kir qilib yirtib yuborsa ham sen 
indama, ularning bunga haqqi bor”, deb 
taʼkidlaydi. 

Toʻlqin Gʻoziyevning yana xotirlashicha, 
Gʻozi Yunusning oʻzi ham yoshligidanoq 
madrasa tahsili bilan birga rus-tuzem mak-
tabida bir muddat tahsil olgan. Oʻgʻli Toʻlqin 
Gʻoziyevni Toshkentning yangi qismida 
joylashgan rus maktabiga shaxsan olib 
borib, uning zamonaviy taʼlim olishini ista-
gan. Bu ham Gʻozi Yunusning davr talabla-
rini juda yaxshi tushunganini va shunga mo-
nand harakat qilganini anglatadi.

Adib, publitsist va mohir tashkilotchi 
Gʻozi Yunus 1938-yilda Rossiyaning Volog-
da shahriga surgun qilinadi va shu yerda 
1942-yil 5-mayda ochlikdan vafot etadi. 
1957-yil 22-yanvarda Oʻzbekiston SSR Oliy 
Sudi ning qarori bilan oqlanadi. 

Gʻozi Yunus butun umri va hayot faoliyati-
ni Turkiston xalqiga bagʻishladi. U publitsist, 
shoir, dramaturg va jamoat arbobi sifatida 
elning dard va orzularini matbuot hamda 
sahna orqali koʻtarib chiqdi. 

Haqiqatan, Gʻozi Yunus taraqqiypar-
var inson sifatida hech qanday toʻsiqdan 
qoʻrqmay, qiyinchiliklarni mardonavor 
yengib oʻtdi. Adibning oʻzi bu toʻgʻrida 
quyidagi misralarni yozganida qanchalik 
haq edi:

Qaytmagayman, hech qoʻrqmayman bu 
yoʻldan,

Mayli boʻlsun koʻz oldimda moneʼlar.
Yoʻlim toʻsib, tigʻ oʻqtalsin yogʻiylar,
Umid uchun kechmak kerak bu choʻldan...

XX asrning boshlari 
Turkiston oʻlkasi tarixida 
oʻzining murakkabligi, 
jarayonlarning tez va shiddatli 
kechgani, odamlarning 
ongi va tafakkuridagi diniy 
va dunyoviylik oʻrtasidagi 
kurashning ayovsiz boʻlgani 
bilan yodda qoladi. Bunda bir 
tomondan, eskilik anʼanalarini 
saqlab qolish maqsadidagi diniy 
qatlam, ikkinchi tomondan, xalq 
va millatni zamona ruhiga mos 
tarbiyalash, odamlar tafakkurini 
koʻtarish uchun harakat qilgan 
taraqqiyparvarlar oʻrtasidagi 
keskin kurash kechgan. Bu asr 
Turkiston xalqlari uchun erk-u 
diyonat boy berilgan, asriy urf-
odat va anʼanalar qadrsizlangan, 
tafakkur qoloqlik va johillikka 
yuz tutgan davr sifatida tarix 
sahifalariga muhrlandi. 

Uning oʻz tarjimayi holini bu tarzda 
oʻzgartirishiga sabab davr siyosati edi. Yaʼni 
bolsheviklar hukumati yoʻqsillar mamlakatini 
qurmoqchi va tabiiyki, bunday mamlakatda 
oʻziga toʻq, boy odamlarning boʻlishi mumkin 
emas edi. Shu bois, Gʻozi Yunus davr taqo-
zosi bilan oʻzidan “kambagʻal” shaxsini ya-
sashga majbur boʻldi. Qolaversa, adibning 
avlodlari qoʻlida saqlanayotgan “Otamgʻa 
marsiya” sheʼrida ham otasidan erta yetim 
qolganini qayd etadi. Shuningdek, Gʻozi 
Yunus madrasada bir muddat mudarrislik 
qilgan, diniy ilmlarda zamonasining ilgʻor 
vakillaridan biri boʻlgan. 

1916-yilda podsho Nikolay II tomonidan 
“Imperiyadagi begona xalqlar erkak aholi-
sini harakatdagi qoʻshin tumanlarida, harbiy 
inshootlar va shuningdek, davlat mudofaasi 
uchun zarur boʻlgan boshqa har qanday 
ishlarga jalb qilish” toʻgʻrisidagi farmoniga 
muvofiq, Turkistonning barcha shaharlari 
— Toshkent shahridan chaqirilgan erkaklar 
bilan birga Gʻozi Yunus ham mardikorlikka 
jalb etiladi. Unga rus tilini bilishi qoʻl kelib, 
chor qoʻshinlarining “Sotnik tarjimon” harbiy 
unvonida faoliyat yuritadi. 

Bu haqida uning oʻzi “1916-yilgacha savi-
yayi fikrim va ahvoli ruhiyam shu darajada 
oʻrinsiz asosgʻa qurilgʻon ediki, agar yodga 
tushsa, yuragim tepadir. Agar Ovroʻpa muho-
rabasi chiqub, biz, turkistonliklardan ishchi 
kuchlar olinmasaydi, balki oʻsha madrasada 
mutaassib jaholatning qurboni boʻlur edim. 
Muhorabadan mamnundirmanki, meni 
haqiqatga yoʻliqtirdi. Ishchi bahonasi birla 
meni Laplandiya guberniyasigʻa olib bordi 
va guberniyadagʻi yerlik xalq umumiyatla 
lotish xalqidan iborat ekan. Toʻqquz oyda 
bu millatning ahvoli ruhiyasi birla yaxshi 
tanishdim. Bu millatning ruhoniylari har bir 
sohada, siyosatda xalqning fikri birla hisob-
lasharkan, lotishlardagi taraqqiyni ruhoniy-
larning faoliyatida koʻrdim. Fikrimda shu da-
rajada oʻzgarish sezdimki, butun Turkiston 
jaholat oʻchogʻi ekanini yaxshi tushundim. 
Ruhoniylarimizning oʻz manfaati shaxsi-
yalari uchun millatni boturmoqqa tayyor 
ekanliklarini angladim. Bu haqiqat menga 
maʼlum boʻlgʻonidan keyin oʻtkan umrimga 
pushaymondan boʻlak nima deyman? Oʻz 
turmushimizdan hech ibrat olgʻonim yoʻq”, 
deb yozadi.

Gʻozi Yunus mardikorchilikda yurgan 
paytda yaralanadi, uchinchi guruh nogi-
roni boʻlib qaytib keladi. Ukasi Fayzi Yunus 
targʻiboti bilan 1916-yildan aʼzo boʻlgan 
“Turon” truppasi va jamiyati ishlarida qatna-
sha boshlaydi. Bu yerda u Munavvarqori Ab-
durashidxonov, Ubaydula Xoʻjayev, Abdulla 
Avloniy, Nizomiddin Xoʻjayev, Badriddin 
Aʼlamov, Bashirulla Xoʻjayev kabi ziyolilar 
taʼsirida jadidchilik harakati vakillari tomoni-
dan ilgari surilayotgan maslak va maqsad 
yoʻlidan borishga qaror qiladi. 

Gʻozi Yunus 1918-yilning yanvarida “Ish-
chilar komiteti” tomonidan tashkil qilinib, 
Hisomiddin Jaloliy masʼul muharrir boʻlgan 
“Ishchilar dunyosi” jurnalida boʻlim mudiri 
lavozimida faoliyat boshladi. Jurnalning bir 
nechta sonlari chop qilingach, toʻxtab qo-
ladi. Shundan soʻng 1920-yil yanvarigacha 
Chernyayev uyezdi Sayram ijroqoʻmida ish-
ladi. Biroq matbuot va nashriyot ishlariga 
boʻlgan qiziqishi ustun kelib, “Nashriyoti 
Gʻozi Yunus” matbaasini tashkil qildi va unda 
M.Ordobudiyning “Andalusning soʻnggi 
kunlari”, Abdurauf Fitratning “Oʻgʻuzxon”, 
M.Uygʻurning “Turkiston tabibi” va oʻzining 
“Zahhoki moron” asarlarini nashr ettirdi. 

1919-1920-yillarda “TurkROSTA” va 
“Ishtirokiyun” gazetasida adabiy muharrir, 
tarjimon hamda adabiy xodim vazifalarida 
faoliyat koʻrsatdi. 1921-yil 16-dekabrda 
Turkiston markaziy ijroiya qoʻmitasi va TKP 
(b) Markazqoʻmi buyrugʻi bilan “Qizil bayroq” 
gazetasiga masʼul muharrir qilib tayinlandi 
va unda 1922-yilning yanvarigacha faoliyat 
olib bordi. 1923-yildan boshlab “Turkiston” 
gazetasida ham ishladi. U “Qizil Bayroq” 
gazetasini jonlantirish va saviyasini kuchay-
tirish uchun tahririyatga Sanjar Siddiq, Sho-
rasul Zunnun, Aʼzam Ayub, Karim Bakir, Vali 
Allamov, Muhammadjon Ahmadjonov, Mu-
hammad Hasan va boshqa ziyolilarni jalb 
qildi. 1923-yilda Turkiston MK buyrugʻi bilan 
Toshkent eski shahar ijroqoʻmi Gʻozi Yunusni 

Gʻozi Yunus 1922-yilning boshiga kelib, “Inqilob” 
jurnalining tahrir hayʼati aʼzosi etib belgilanadi.  
1922-yil sentabr oyida Samarqandda chop qilinadigan 
“Kambagʻallar tovushi” gazetasini jonlantirish maqsadida 
Turkiston KP Samarqand viloyat ijroiya byurosi Gʻozi 
Yunusni ushbu gazetaga masʼul muharrir etib tayinlaydi. 
Shu yilning oʻzida Samarqandga yana qaytib, “Zarafshon” 
gazetasini tashkil qilishda ham jonbozlik koʻrsatadi.

yoxud taraqqiyparvar 
G‘ozi Yunusning ibratli hayoti

